
Лъахэхутэ ныбжьыщIэхэр
утыку къохьэ

Мы махуэхэм ди къэра-
лым щагъэлъапIэ Урысей 
щIэныгъэм и махуэр. Илъэс 
300-м нэскIэ узэIэбэкIыж-
мэ, 1724 гъэм и мазаем и 
8-м урысей пащтыхь Пётр 
Езанэм Iэ три дзауэ щытащ 
ЩIэныгъэхэмкIэ Урысей 
Академие (РАН) къэралым 
къызэ ры щы зэрагъэпэщым 
теухуа унафэм. Абы къы-
щежьащ щIэныгъэлIхэм я 
махуэщIыр Iэтыныр. 

УРЫСЕЙ щIэныгъэм къи-
кIуа тхыдэ гъуэгуанэр кIыхьщ 
икIи купщIафIэщ. 1747 гъэм 
 къащта Уставым ипкъ иткIэ 
абы еджэ хъуащ ЩIэныгъэ-
хэмрэ ХудожествэхэмкIэ им-
перскэ академие. Иужь кIи 
академием и цIэм зыбжа-
нэрэ зихъуэжащ. 1803 гъэм 
абы зэ реджэр Урысейм щIэ-
ныгъэхэмкIэ и имперс кэ ака-
демиет, 1836 гъэм - ЩIэны-
гъэхэм я Санкт-Петербург 
академиет. Абы хэтт ЩIэ-
ныгъэхэмкIэ академие уни-
верситет, академие гимна-
зие, физикэмкIэ, географи-
емкIэ, химиемкIэ къуда-
мэхэр. 1839 гъэм лэжьэн 
щIи дзауэ щытащ Пулковэ 
 обсерваторэм. ЩIэ ныгъэм и 
унэтIыныгъэ зыбжанэмкIэ 
тхылъ куэд дунейм къыте-
хьауэ щытащ а  зэманым. 
Абыхэм ит статьяхэр я къалэ-
мыпэм къыщIэкIырт щIэны-
гъэлI щэджащэхэу Ломо-
носовым, Эйлер, Струве, 
Вос токовым, Бутлеровым, 
Павловым, нэгъуэщI еджа-
гъэшхуэхэми. РАН-м хэтт нэ-
гъуэщI къэ ралхэм я щIэны-
гъэлIхэри. Псалъэм папщIэ, 
абы и действительнэ членхэт 
Вольф, Воль тер, Дидро, 
Франклин, Гёте, Дарвин, нэ-
гъуэщIхэри.

Жэпуэгъуэ Революцэ 
Иным ирихьэлIэу академием 
хъарзынэу зиужьат. Абы хэтт 
действительнэ члену цIыху 
49-рэ (къыщызэ IуахагъащIэм 
щыгъуэ абы хэтыр цIыху 17 
 къудейт). Апхуэдэу РАН-м 
иIэт лабораторэ зэмылIэу-

Къэбэрдей-Балъкъэр Республикэм и Iэ-
тащхьэ КIуэкIуэ Казбек Урысей щIэны-
гъэм и махуэмкIэ IэнатIэм и лэжьакIуэхэм 
ехъуэхъуащ:

 
- ПЩIЭ зыхуэтщI щIэныгъэлIхэ, IэнатIэм и 

лэжьакIуэхэ. Сигуми си псэми къабгъэдэкIыу 
сынывохъуэхъу фи IэщIагъэм епха ма-
хуэшхуэмкIэ - Урысей щIэныгъэм и махуэм-
кIэ.

Нобэ дэ догъэлъапIэ цIыхум и зэхэщIы -
кIым и гъунапкъэхэр нэхъри зышэщI, ди 
къэралым и зыужьыныгъэр адэкIэ зыгъэ-
кIуатэ  технологие пэрытхэр къыхэзылъхьэ 
IэщIагъэлIхэр. ЩIэныгъэ IэнатIэм щекIуэкI 
творческэ къэлъыхъуэныгъэхэм, щIэны-
гъэлIхэм я Iуэху бгъэдыхьэкIэщIэхэм куэдкIэ 
елъытащ зыужьыныгъэ и лъэныкъуэкIэ 
 Урысей Фе дерацэм зыхуигъэувыжа, лъэпкъ-
псо мы хьэнэ зиIэ мурадхэмрэ къалэнхэмрэ 
зэрызригъэхъулIэфынур. ЩIэныгъэр къэра-
лым и шынагъуэншагъэмрэ щхьэхуитыны-
гъэмрэ нэхъри зыгъэбыдэ, апхуэдэуи цIыху-
хэм я псэукIэр езыгъэфIакIуэ къару лъэщу 
щытщ дапщэщи. 

Къэбэрдей-Балъкъэрыр ирогушхуэ и щIэ-
ныгъэлI щыпкъэхэм, зэфIэкI лъагэ зыб-
гъэдэлъ къэхутакIуэхэмрэ щIэм и лъыхъуа-
кIуэхэмрэ. Илъэс къэс хохъуэ щIэныгъэ Iэна-

тIэм щекIуэкI къэхутэныгъэхэм я фIагъым, 
щIэныгъэлIхэмрэ инженерхэмрэ хэлъхьэ-
ныгъэшхуэ хуащI экономикэм и унэтIыны-
гъэхэм адэкIи зегъэужьыным. Гуапэ лей 
сщохъу Iуэху еплъыкIэщIэхэр, къэхутэныгъэ-
щIэхэр къызыбгъэдэкIыр щIэныгъэм и 
 гъуэгум техьагъащIэ щIалэгъуалэу щы-
щытым деж. 

Сигуми си псэми къабгъэдэкI фIыщIэ ин 
яхузощI ди республикэм и щIэныгъэ Iэна-
тIэм хьэлэлу пэрыт псоми, ябгъэдэлъ 
зэфIэкI  лъагэхэм, зэфIах лэжьыгъэ куп-
щIафIэхэм, я къалэнхэм пэжу, жэуаплыны-
гъэ нэс зыхащIэу зэрыпэрытым папщIэ. 
Иджырей лъэхъэнэм, экономикэ и лъэны-
къуэкIэ дэкъу зэныгъэм дыщыхэт зэманым, 
дапщэщи хуэ мыдэжу мыхьэнэшхуэ иIэщ 
технологие и лъэ ныкъуэкIэ щхьэхуитыны -
гъэ диIэным. Си фIэщ мэхъу а Iуэхур зэ фIэ-
хыным Къэбэрдей-Балъкъэрым и щIэны-
гъэлIхэм яхуэ фэ щэн хэлъхьэныгъэ ин 
 зэ рыхуащIынур, ди къэралым нобэ къыпа-
гъэува къалэнхэм пэ лъэщынымкIэ сэ бэ-
пышхуэ зэрыхъунур. 

Си гуапэу сынывохъуэхъу узыншагъэ 
 бы -дэ, зэпэщыныгъэ фиIэну, Къэбэрдей-
Балъ къэрым, ди Хэкум яфI къызэры -           
кIын ехъу лIэныгъэщIэхэр зыIэрывгъэхьэ-
ну.

Иужьрей илъэс 90-м цIыхум имы-
лъэгъуа насыпыншагъэ къатепсы-
хащ Тыркумрэ Сириемрэ. Мазаем и 
6-м сыхьэти 4-рэ дакъикъэ 17-м щIы 
щхьэфэр къызэгуитхъыу игъэсы-
сащ щIы хъей шынагъуэм. Абы хуа-
гъэфэщащ бали 7,8-рэ. Ар щIы лъа-
бжьэм километр 17,9-кIэ уеIэбыхмэ 
къы щыушри, Кахраманмараш и Iэ-
хэ лъахэм ит къалэхэмрэ къуа жэ-
хэмрэ зэтрикъутащ. Мазаем и 7-м 
къытригъэзэжащ щIыхъейм икIи 
тIэунейрэ зэридза щIыналъэхэм 
щы хэкIуэдащ Тыркум щыщу цIыху 
5434-рэ, Сирием и цIыху 1712-рэ (ди 
жагъуэ зэрыхъунщи, мы бжыгъэхэм 
къазэрыхэхъуэнур гуры Iуэгъуэщ). 

ЦIЫХУР пэлъэщыну зы Iэмали зи-
мыIэ щIыхъей шынагъуэм кърикIуа 
насыпыншагъэр Тыркумрэ Сирием -
рэ ядигъэпсынщIэу абыхэм я уна-
фэщIхэм рэ щыпсэухэмрэ захуигъэ-
защ КъБР-м и  Iэтащхьэ КIуэкIуэ Каз-
бек. «Мин бжыгъэкIэ цIыху зыхэкIуэда 
щIыуэпс на сыпыншагъэр къатепсы-
хащ Тыркумрэ Сириемрэ. Лъэпкъыбэ 
Къэбэрдей-Балъкъэр Республикэм 
къыбгъэ дэ кIыу дыфхуогузавэ. Мыбы 
фэбжь хэ зыхахэр зэрыхъукIэ нэхъ 
псынщIэу къызэфIэувэжыну, узыншэ 
хъужыну ди гуапэщ», - жеIэ КъБР-м и 
Iэтащ хьэм. 

Тыркум и Президент Эрдоган Ре-
джеп Тайип зэрыжиIамкIэ, Азие ЦIы-
кIум апхуэдэ насыпыншагъэ илъэ-
гъуатэкъым иужьрей илъэси 100-м: 
«НэхъапэIуэкIэ, 1939 гъэм Эрзинджа-
не къыщыхъуауэ щыта щIыхъейм 
балли 7,9-рэ хуагъэфэщат икIи цIыху 
мин 33 хэкIуэдат. ЩIыхъейр зылъэIэ-
са щIыналъэхэм зэпымычу лэжьы-
гъэхэр щокIуэкI, зыхуэныкъуэ псори 
нэхъ тыншу ялъэIэсынымкIэ тлъэкI 
къэдгъанэркъым». 

Мы зы гъуэгум къыкъуэуа насыпын-
шагъэм зэхикъутащ унэ мини 6-м 
щIигъу. Фэтэр куэду зэхэт унэшхуэхэр 

ГъащIэр езыгъэфIакIуэ къару

Зыужьыныгъэм  и  Iэмал  гъуэзэджэ

ЦIыху минхэр зыхьа
щIыхъей шынагъуэ

напIэзыпIэм къызэтещэщащ щIэсыр 
зэрыщIэсу. Ахэр зэтрахыж, гуфIэ-
гъуэшхуэщ зыгуэрхэри псэууэ къы-
щIахыжу щыплъагъукIэ. Сирием 
 щIы хъейм щихьащ цIыху мини 2-м 
нэблагъэ. Абы щылажьэ «НэкIуIулъ-
хьэ хужь» къегъэлакIуэ гупым зэры-
жаIэмкIэ, а бжыгъэр иджыри хэхъуэ-
нущ, сыту жыпIэмэ, зэхэкъута зэтра-
хыжхэм нэхъ илъабжьэIуэкIэ еIэбы-
хыху хьэдэ нэхъыбэ къыщIах. 

ЩIыхъейр зылъэIэса щIыналъэхэм 
щопсэу цIыху мелуан 23-рэ. Къегъэ-
лъакIуэхэм зэрыхуагъэфащэмкIэ, но-
бэкIэ къыщIахыжа хьэдэ мини 7,2-м 
къыщыувыIэнукъым икIи а бжыгъэр 
мин 20-м щIигъуну хуагъэфащэ. Пре-
зидент Эрдоган фIыщIэ псалъэкIэ за-
хуигъэзащ сыт и лъэныкъуэкIи щIэ-
гъэкъуэн хъуну хьэзыру къепсэлъа, 
къы хуэгузэва къэрал 70-м я уна фэщI-
хэм. 

Насыпыншагъэр зылъэIэса щIы-
налъэхэм щылажьэ къегъэлакIуэхэм 

я Iуэхур къызэтрегъэувыIэ дэIэпы-
къуэгъум зэрызиIэжьэм: къыщIахы-
жа хьэдэхэр сыхьэт бжыгъэкIэ уэра-
мыщхьэм телъщ, я Iыхьлым ахэр 
зэрыIуахыжын Iэмал ямы Iэу. ШхыIэн-
хэмрэ пхъэ зэIулIахэм рэ къагъэсэбэп, 
къелахэм я благъэ хэр къыщIахыжын 
я гугъэу Iэ пцIа нэкIэ унэ зэхэкъутар 
зэтрахыж. 

КъегъэлакIуэхэм зэрыжаIэмкIэ, 
унэм щIипIыта псэухэм зыкъыуагъа-
щIэ, ауэ абыхэм фэбжьышхуэхэр 
 ягъуэтауэ, щIыIэм ису, лъы яфIэкIуэ-
ду куууэ щIэлъщ. Лэжьыгъэхэр узэ ры-
хуейм хуэдэу псынщIэу пхуэгъэза-
щIэркъым, къутахуэхэр нэхъри зэ-
темыщэщэн, псэухэр щIимыпIытIэпэн 
папщIэ сакъыпхъэщи. Къищынэ мы-
щIауэ, языныкъуэ къалэхэмрэ къуа-
жэхэмрэ уекIуэлIэфыркъым. ЩIы-
хъейм къытрегъазэри, цIыхухэм а 
щIыпIэхэр ябгынэ, машинэхэр гъуэ-
гум куэду щызэтрихьащ, уекIуэ лIэ-
фыркъым. Языныкъуэхэр уэрамыщ-

хьэм щопсэу, ерыскъырэ щыгъын 
 хуабэрэ хуэныкъуэщ, загъэхуэбэн па-
пщIэ пхъэ гъэсын къалъыхъуэри 
дэтщ. Метеорологхэм зэрыжаIэмкIэ, 
Iуэхур къызэIищIэнущ дунейм и 
щытыкIэм - мы тхьэмахуэм и кIэм 
тем пературэр нэхъри ехынущ. 

Хьэлъэщ Искендерун къалэм и 
Iуэхури. Уеблэмэ дохутырхэм я лъэр 
щIегъэху лъэпкъым къытепсыха на-
сыпыншагъэм. «Сэ сымаджэщым 
сы щолажьэ, куэди солъагъу, ауэ 
мып хуэдэу зэи къыстехьэлъакъым», - 
жеIэ щIыпIэ сымаджэщым и дохутыр 
гуэрым. Искендерун и кхъухь тедза-
пIэр зэхуэщIащ, къыщыхъуа мафIэс 
шынагъуэм къыхэкIыу. Абы кхъухьхэр 
IуокIыж, ирашэлIа хьэпшыпхэмрэ 
ерыскъыхэкIхэмрэ цIыху хэм лъамы-
гъэIэсыфу. Апхуэдэщ Сирием и ищ-
хъэрэ щIыналъэри. Абыхэм я Iуэхур 
нэхъ гугъужщ, сыту жыпIэмэ, оппози-
цэ гупхэри щыкуэдщи, уекIуэ лIэ фыр-
къым. 

КъегъэлакIуэхэм я лэжьыгъэр 
елъа хъэ щтырыгъумрэ къэлыба узы-
фэ зэрыцIалэхэмрэ. 

«Кавказ Вакыф» псапащIэ Iуэху-
щIапIэм и лэжьакIуэ Нэгъуей Джахъ-
тир зэрыжиIэмкIэ, щIыхъейр лъэIэ-
сащ Тыркум щыIэ адыгэ къуажэ 40-м. 
Ди лъэпкъэгъу куэд щопсэу насы-
пыншагъэм нэхъ шынагъуэ дыдэу зэ-
трикъута Кахраманмараш, Хатай, 
 Къайсэр къалэхэм. Дызэрыщыгъуа-
зэмкIэ, адыгэу 50-м щIигъу хэкIуэдащ 
щIыхъейм. Абыхэм я цIэ-унэцIэхэр 
наIуэщ.

Дунейпсо Адыгэ Хасэм и тхьэмадэ 
Сэхъурокъуэ Хьэутий захуигъэзащ 
Тыркумрэ Сириемрэ щыпсэухэм: 
 «Дунейпсо Адыгэ Хасэм къыбгъэ дэ-
кIыуи си щхьэкIи дыфхуогузавэ. Тыр-
кумрэ Сириемрэ къыщыхъуа щIы-
хъей шынагъуэм ихьа гъащIэ мин 
бжыгъэхэр ди гум къоуэ. Зи Iыхьлы 
зыфIэкIуэда ди къуэш-ди шыпхъухэм 
Тхьэм къару къыфхилъхьэну, фэбжь 
зы гъуэтахэр узыншэ фыхъужыну 
дыф хуолъаIуэ. ДАХ-м комиссэ къы-
зэригъэпэщауэ счёт къызэIуех, щIы-
хъейр зэран зыхуэхъуахэм зэрыза-
щIэдгъэкъуэну ахъшэ зэхадзэфын 
щхьэкIэ». 

Тыркумрэ Сириемрэ зыщIагъа-
къуэу дэIэпыкъуэгъухэр яутIыпщащ 
дунейм и къэралыгъуэ куэдым. 

ФЫРЭ  Анфисэ.

КъБР-м и Жылагъуэ палатэм и тхьэмадэ 
Берд Хьэзрэталий республикэм и Iэтащхьэ 
КIуэкIуэ Казбек иджыблагъэ щыхуэзам щы-
гъуазэ ищIащ 2022 гъэм ирагъэкIуэкIа лэ-
жьыгъэм теухуауэ игъэхьэзыра док ла дым.

ЗЭРЫЩЫТУ къапщтэмэ, Жылагъуэ пала-
тэм и зэфIэкIыр а лъэхъэнэм хуэунэтIауэ щы-
тащ граждан жы лагъуэ IуэхущIапIэхэм я мы-
хьэнэр къэ Iэ тыным, ахэр властым и органхэм 
зэ ра дэлажьэр егъэфIэкIуэным. Апхуэдэу 
гулъы тэшхуэ хуащIащ УФ-м и Жылагъуэ па-
латэм, муниципальнэ щIыналъэхэмрэ гъэзэ-
щакIуэ властым и органхэмрэ я деж щыIэ 
жылагъуэ советхэм хуаIэ пыщIэныгъэхэр 
гъэбыдэным. КъБР-м и Жылагъуэ палатэм и 
зэIущIэхэм куэдрэ къыщаIэтащ ди щIына-
лъэм ис  лъэп къхэм я щэнхабзэ хъугъуэфIы-
гъуэхэмрэ хабзэ нэхъыфIхэмрэ хъумэным, 
щIэблэр къэ ралым хуэпэжу гъэсэным, Хэку 
зауэшхуэм и тхыдэр зэблэзышыну хущIэкъу-
хэм япэщIэ тыным пыщIа Iуэхухэр. Жылагъуэ 
лIыкIуэхэм апхуэдэу сыт щыгъуи я нэIэ тра-
гъэтащ цIыхубзхэм социальнэ дэIэпыкъуны -
гъэ етыным, хьэ рычэт Iуэхум зегъэужьыным, 
муниципальнэ уна фэр зэрызэрагъакIуэр 
егъэ фIэкIуэным, балигъ мыхъуахэм хабзэр 
къыщызэпауд къэ мыгъэхъуным. Жылагъуэ 
палатэм и утыку зэмылIэужьыгъуэхэм щы-
зэпкъ рахащ щIалэ гъуалэ политикэм, егъэ-
джэныгъэм, узыншагъэр хъумэным я лъэны-
къуэкIэ къэув зи чэзу къалэнхэр. 

КъБР-м и Жылагъуэ палатэм и гулъытэр 
зыхуиунэтI Iуэху нэхъыщхьэхэм ящыщщ 
цIыхухэм я лъэIухэмрэ тхьэусыхафэхэмрэ 
хэплъэныр, жылагъуэ кIэлъыплъыныгъэр тэ-
мэму зэтегъэувэныр. Палатэм зыхуэфащэ и 
комиссэхэм блэкIа илъэсым къаIэтащ рес-
публикэм и социально-экономикэ зыужьы-
ныгъэм ехьэлIа Iуэхуу 60-м щIигъу икIи абы-
хэм зэрытепсэлъыхьам кърикIуахэр къэрал 
властым и органхэм ящыщу зыхуэфащэхэм 
хуагъэхьащ. 

2022 гъэм и мэлыжьыхь мазэм КъБР-м и 
Жылагъуэ палатэм хэтхэм зэакъылэгъуу 
даIыгъащ дзэ операцэ хэхар егъэкIуэкIыным 
теухуауэ Урысейм и Президент Путин Вла-
димир къищта унафэр. КъБР-м и жылагъуэ 
лэжьакIуэхэм гуманитар Iуэху щхьэхуэхэр 
ирагъэкIуэкIащ, уIэгъэ хъуауэ госпиталхэм 
щIэлъ зауэлIхэм я деж щIэупщIакIуэ щы-
Iащ. Жылагъуэ палатэм и лIыкIуэхэр ныб-
жьэ гъугъэкIэ Херсон областым кIуащ икIи 
Урысей Федерацэм и Къэрал ныпым и ма-
хуэр а щIыналъэм исхэм ящIыгъуу ягъэ-
лъэпIащ. 

КIуэкIуэ Казбек КъБР-м и Жылагъуэ пала-
тэм хэт псоми апхуэдэ лэ жьыгъэм папщIэ 
фIыщIэ яхуищIащ. Зэман благъэм къэув къа-
лэн нэхъыщхьэхэм ящы -щу абы къигъэлъэ-
гъуащ лъэпкъ проектхэр зэ рагъэзащIэм 
хуэунэтIа жылагъуэ кIэлъып лъыныгъэр гъэт-
кIииныр, щIалэгъуалэр жы лагъуэ лэжьыгъэм 
къыхэшэныр. 

УФ-м и Федеральнэ Зэхуэсым дэлажьэ Хабзэубзыху 
 IэнатIэхэм социальнэ IуэхухэмкIэ я советым и комиссэм 
видеоконференц IэмалкIэ иджыблагъэ зэIущIэ ири-
гъэкIуэкIащ. Абы хэтащ КъБР-м и Парламентым и 
УнафэщI, комиссэм хэт Егоровэ Татьянэ.

ЗЭIУЩIЭМ щытепсэлъыхьащ узыншагъэр щрагъэ фIа-
кIуэ, сабийхэм зыщрагъэгъэпсэху IуэхущIапIэхэр 2023 гъэм 
и гъэмахуэм зэрыхуэхьэзырым. 

- Мы Iуэхум мыхьэнэшхуэ иIэщ икIи ди Советым и ко-
миссэм зэпымыууэ и нэIэ трегъэт Урысейм и щIыналъэхэм 
абы щыхуащI гулъытэм, - къыхигъэщащ Комиссэм и 
унафэщI, Ивановскэ областым и Думэм и УнафэщI Дмит-
риевэ Маринэ. - 2022 гъэм сабийхэм зыщрагъэгъэпсэху 
IуэхущIапIэу мин 38-м щIигъу лэжьащ, ар 2021 гъэм елъы-
тауэ зы миным нэблагъэкIэ нэхъыбэщ. ЗыгъэпсэхупIэхэр 
зытещIыхьа цIыху бжыгъэми хэхъуащ: мин 80-кIэ - зы-
гъэпсэхупIэхэм, мин 13,5-кIэ - шэтыркIэ къызэгъэпэща ла-
герхэм. Псоми зэхэту сабий мелуани 5-м щIигъум зыща-
гъэпсэхуащ - зы мелуанрэ ныкъуэм щIигъур унагъуэ дэхуэ-
хахэм ящыщу. Коронавирус узыфэр тщхьэщыкIа нэужь, зы-
гъэпсэхупIэхэм я Iуэхутхьэбзэхэр 2022 гъэм тэмэму 
къы зэрагъэпэщыжащ. Апхуэдэуи путёвкэхэр ящэхуным и 
бжыгъэр хигъэхъуэжащ абыхэм я уасэм и Iыхьэ гуэр ираты-
жу УФ-м и Правительствэм япэу къызэрыхилъхьам. Зи гугъу 
тщIы пIалъэм а программэмкIэ ящэхуащ путёвкэ мин 800. 
ЦIыхухэм иратыжа ахъшэр псори зэхэту сом меларди 10-м 
щIегъу.

Къэпсэлъам зэрыжиIамкIэ, зыгъэпсэхупIэ куэдым зэбла-
гъэкI гупхэм (сменэу) я бжыгъэми хагъэхъуащ, щым къы-
щыщIэдзауэ тхум нэсу. КъищынэмыщIауэ, лагерхэм я зэ-
фIэкIхэм зэрызрагъэубгъуам и фIыгъэкIэ, сабий зыгъэп-
сэхупIэхэм я узыншагъэр щрагъэфIэкIуэну Iэмал ягъуэтащ 
сабий ныкъуэдыкъуэу мин 55-мрэ зи узыншагъэм сэкъат 
иIэу мин 96-мрэ. Апхуэдэ гупхэр щхьэхуэу къыщызэрагъэ-
пэщауэ щытащ щIыналъэ 73-м. 2023 гъэм Урысейм и адрей 
щIыналъэхэми ахэр къыщызэIуахынущ.

ЗэIущIэм къыщыхагъэщащ мы гъэм нэхъ ткIийуэ къы-
зэрапщытэнур сабий зыгъэпсэхупIэхэм я къабзагъэм зэ-
рыщыкIэлъыплъыр, мафIэс, нэгъуэщI Iуэхухэми теухуа шы-
нагъуэншагъэр къызэрызэрагъэпэщыр.

Къыхэгъэщыпхъэщ, сабий зыгъэпсэхупIэхэмрэ узынша-
гъэр щрагъэфIакIуэ IуэхущIапIэхэмрэ зэрызрагъэужьы нум 
теухуауэ мы зэманым къэралым нэгъуэщI Iуэхухэри зэ-
риубзыхуар. 

Сабий зыгъэпсэхупIэхэр я щIыналъэхэм къызэрыщызэ-
гъэпэщам теухуауэ зэIущIэм къыщыпсэлъащ комиссэм 
 хэтхэу Томск щIыналъэм и Хабзэубзыху Думэм и унафэщI 
Козловская Оксанэрэ Ненецкэ автоном округым и депу-
татхэм я Зэхуэсым и унафэщI Лутовинов Александррэ.

Апхуэдэуи зэIущIэм щагъэбелджылащ Комиссэр 2023 
гъэм зэлэжьынухэр.

Иджы  щыщIэдзауэ
гъэмахуэ  зыгъэпсэхугъуэм

зыхуагъэхьэзыр

КъБР-м и Iэтащхьэмрэ Правительствэмрэ, Парламентым я пресс-IуэхущIапIэхэм къызэратамкIэ

Жылагъуэ кIэлъыплъыныгъэр ягъэткIий

жьы гъуэу 5, обсерваторэ 
зыбжанэ, музейхэр, щIэны-
гъэ лэжьакIуэу цIыхуи 109-рэ. 
РАН-м и цIэм аргуэру зихъуэ-
жащ: ар СССР-м ЩIэны-
гъэхэмкIэ и Академие хъуауэ 
щытащ.

1999 гъэм, РАН-р илъэс 
275-рэ щрикъум ирихьэлIэу, 
Урысей щIэныгъэм и махуэр 
ди къэралым щыгъэ лъэ пIэ-
ным теухуа унафэ щхьэхуэ 
къыдигъэкIауэ щытащ Уры-
сей  Федерацэм и Президен-
тым. Къэралым щыпсэу дэт-
хэнэм и дежкIи мыхьэнэшхуэ 
иIэт а Iуэхугъуэм, сыту жып-
Iэмэ а унафэр епхат цIыху-
хэм я гъащIэр, псэукIэр егъэ-
фIэ кIуэ ным, зызыужьа ев-
ропей псэукIэм и мардэхэм 
ящыщ куэд ди Хэкум къи-
хьэным, а псомкIи ар зыу-
жьыныгъэм и гъуэгум те шэ-
ным.

ЛIэщIыгъуэ блэкIам и 90 
гъэхэм ди къэралым ще-
кIуэкIа зэхъуэкIыныгъэхэм 
яжь щIихуащ Академиеми. 
1991 гъэм абы фIащащ ЩIэ-
ныгъэхэмкIэ Урысей Акаде-
мие (РАН). Нобэ абы хэтщ 
действительнэ члену, член-
корреспонденту щэ бжы-
гъэхэр, хамэ къэралхэм я 
еджагъэшхуэ куэд. РАН-м и 
лэжьыгъэр егъэфIэкIуэным 
хуэунэтIауэ щытащ илъэси 10 
ипэкIэ, 2013 гъэм, къызэра-
гъэпэща ФАНО-р (ЩIэныгъэ 
зэгухьэныгъэхэм я феде-
ральнэ агентствэ). Абы и 
къызэгъэпэщакIуэхэм, уна-
фэщI хэм къызэрагъэувам-
кIэ, къэралым и щIыналъэ-
хэм щылажьэ щIэныгъэ-къэ-
хутакIуэ институт зэмы лIэу-
жьы гъуэ хэр зы центр иным и 
дамэм щIагъэуващ.

Урысей щIэныгъэр дунейм 
хуэупсащ цIыху цIэрыIуэ 
куэдкIэ, къэхутэныгъэ инхэм-
кIэ.  Къапщтэмэ, дуней псом 
щыцIэрыIуэщ Ломоносов 
Михаил, Павлов Иван, Мен-
делеев Дмитрий, Циолков-
ский Константин, Капицэ 
Пётр, Ландау Лев, Курчатов 
Игорь, Александров Анато-

лий, Королёв Сергей, Долле-
жаль Николай, нэгъуэщI-
хэри. Абыхэм я къэхутэ ны-
гъэхэм я фIыгъэкIэ дуней 
псом щыяпэу Урысейм био-
сферэр джын щыщIадзащ, 
хьэршым яутIыпщащ спут-
ник IэрыщIыр, атом станцыр 
лажьэу щрагъэжьащ. Ехъу-
лIэныгъэфIхэр зэ рызыIэ ра-
гъэ хьам и щыхьэтщ урысей, 
совет щIэныгъэлI  16-м Но-
бель и саугъэтыр зэ ры хуа-
гъэ фэщар.

Лъэпкъ щIэныгъэм адэкIи 
зегъэужьыныр, ипэкIэ гъэ-
кIуэ тэныр, ар зыузэщI лэжьы-
гъэ купщIафIэхэр зэфIэ хы-
ныр зи гъащIэ мардэу псэу 
щIэныгъэлIхэр гъэпэжэным-
кIэ ди къэ рал унафэщIхэми 
«щIыхуэ» къатенэркъым. Зи 
гуащIэри щIэныгъэри ди 
псэукIэр егъэ фIэкIуэным 
хуэ зыгъэпс IэщIагъэлIхэм гу-
лъытэ лъагэ ягъуэтыным я 
нэIэ трагъэт зэпытщ абыхэм. 
Апхуэдэ Iуэхухэр дэхуэха 
 мыхъуныр зи къалэн нэ-
хъыщхьэ къэрал къу лы къу-
щIапIэхэм ящыщщ УФ-м 
ЩIэ ны гъэмрэ егъэджэныгъэ 
нэхъыщхьэмкIэ и минис-
терствэр, ФАНО-р, РАН-р.

РАН-м ноби щызэфIах ес-
тественнэ, жы лагъуэ щIэны-
гъэхэм япыщIа, дунейпсо 
мардэм къитIасэ щIэныгъэ-
къэхутэныгъэ инхэр. Лъэпкъ 
щIэныгъэлIхэм, къэхута кIуэ-
хэм я иужьрей ехъулIэныгъэ-
хэм ящыщщ къэрал куэд 
зэщIэзыубыда коронавирус 
уз зэрыцIалэ лIэужьыгъуэ-
щIэ IэрыщIу куэдым къа-
лъытэм и хущхъуэгъуэ лъэщ-
хэр, балигъхэми сабийхэми 
хуэкIуэу, зэрызэхалъхьар. 
Дуней псом щынэхъ лъэщ-
хэм, шынагъуэншэхэм ха-
лъыта а вакцинэхэм дзыхь 
хуащIащ икIи зыхрагъэлъ-
хьакIэщ ди къэралым щып-
сэухэм я процент 50-м щIи-
гъум.

ЩIэныгъэр дапщэщи 
щытщ икIи щытынущ 
къэралпсо зыужьыныгъэм и 
джэлэсу, абы и IэнатIэ нэ-
хъыщхьэу, сыту жыпIэмэ 
щIэныгъэ куумрэ цIыху зэ-
чиймрэщ дэтхэнэ къэралри 
лъэщ зыщIыр. ГъащIэм мы-
хьэ нэшхуэ щызиIэ щIэныгъэ 
IэнатIэм зэпIэ зэ рыту зреужь, 
цIыхухэм я ехъулIэныгъэм 
нэсу хурелажьэ дяпэкIи.

Къэбэрдей-Балъкъэрым и 
щIэныгъэлI псо ми махуэш-
хуэр угъурлы, мура дыщIэ-
хэм рэ IуэхугъуэщIэхэмрэ я 
щIэдзапIэ яхуэхъуну до-
хъуэхъу. Творческэ ехъулIэ-
ныгъэхэр яIэу, щIэныгъэм 
хэлъ хьэныгъэшхуэхэр хуа-
щIу, узыншагъэ, унагъуэ на-
сып щымыщIэу Тхьэм куэдрэ 
игъэпсэу, игъэлажьэ!

ЖЫЛАСЭ  Маритэ.

Адыгэ щIэныгъэлI цIэрыIуэхэу
Иуан Пётррэ Дзэмыхь Къасболэтрэ.

ЕгъэджакIуэмрэ унэтIакIуэмрэ я илъэс

Зыгъэхьэзырар
ЩХЬЭЩЭМЫЩI Изэщ.

Псым  и  жапIэр  езым  къегъуэтыж.
Лъэпкъ Iущыгъэ:

Дунейм
щыхъыбархэр

Фэеплъ

ЕгъэджакIуэмрэ унэ тIа кIуэмрэ я илъэ-
сым ди гулъытэр нэхъыбэу, дауи, зыхуэ-
гъэзар егъэджэныгъэ-гъэсэныгъэ IэнатIэ 
мы тыншым хьэлэлу пэрытхэращ. Апхуэ-
дэхэм ящыщщ къытщIэхъуэ щIэблэм 
илъэс 35-м нэсауэ яхэт, Шыд Хьэзрит и цIэр 
зэрихьэу Нарткъалэ дэт курыт школ №2-м 
(унафэщIыр Шы бзыхъуэ Иннэщ) адыгэб-
зэмрэ литерату рэм рэ щезыгъэдж Къура-
шэ  Эммэ. ЛэжьакIуэ гумызагъэм зэфIэкI-
рэ къарууэ иIэр ирехьэлIэ ныбжьы щIэ хэм 
щIэныгъэ куурэ лъэпкъ гъэсэныгъэрэ 
егъэгъуэ ты ным. 

АРУАН щIыналъэм хыхьэ Шэрэдж Ищ-
хъэрэ жылэм дэт курыт школыр ехъулIэ-
ныгъэкIэ 1987 гъэм къиухри, егъэджакIуэ 
IэщIагъэм  хуе джэну мурад зыщIа пща щэ 
цIыкIур щIэтIысхьащ  КъБКъУ-м и тхыдэ-фи-
лологие факультетым урысыбзэмрэ урыс 
 литературэмкIэ, адыгэбзэмрэ адыгэ лите-
ратурэмкIэ и къудамэм. Студент илъэсхэр 
купщIафIэу, Iуэхугъуэ хьэлэмэтхэмкIэ гъэн-
щIауэ ирихьэкIащ Эммэ. Еджэныр хъар-
зынэу зэ фIэзыгъэкIа егъэджакIуэ ныб жьы-
щIэр, япэм къекIуэ кIыу щыта хабзэм тету, 
ягъэ кIуащ езым хуэдэ IэщIагъэлI хуэныкъуэу 
къалъыта Къэ хъун къуажэм дэт курыт школ 
№2-м, адыгэбзэмрэ литературэмрэ ныб-
жьыщIэхэм яригъэджыну. ИужькIэ Къура-
шэр зэман кIэщIкIэ щылэ жьащ Псынабэ дэт 
курыт школми. 

Эммэ игу къызэригъэ кIы жымкIэ, а илъэс-
хэр хуэ хъуащ абы икIуну Тхьэм къы хуиуха 
егъэджакIуэ гъуэгу кIыхьым икIи купщIа-
фIэм, хьэлэмэтым икIи жэуаплы ныгъэ зы-
пылъым я пэщIэдзэ дахэ. ЕгъэджакIуэ 
 ныб жьы щIэр хуэIэижь хъуащ зыпэ рыхьа 
 IэнатIэм хэлъ щхьэ хуэ ныгъэхэм, щIэхыу 
 щы  гъуазэ зыхуищIыфащ дерс хэр зэ мы лIэу-
жьыгъуэу, гу ры Iуэ гъуэу зэраухуэ Iэмалхэм, 
лэ жьыгъэми къыщигъэсэбэпу хуежьащ 
егъэджэныгъэм къыхыхьэ технологие пэ-
рытхэр. А псоми, дауи, я лъабжьэт Къурашэм 
и IэщIагъэм хуиIэ лъагъуныгъэ къабзэр, 
щIэблэм ядэлэжьэнымкIэ хэлъ жыджэра-
гъыр, иIэ гукъыдэжыр. ЖыпIэнурамэ, абы 
къищIыкIащ зи IэщIагъэм хуэIэзэ лэжьакIуэ 
IэкIуэ лъакIуэ. 

Нарткъалэ дэт курыт школым Къурашэр 
зэрыщы ла жьэрэ илъэс 25-м нэсащ. А зэ-
маным къриубыдэу абы зыкъигъэлъэгъуащ 
IэщIагъэлI гумызагъэу, зыпэрыт IэнатIэр 
егъэ фIэкIуэным, лэ жьэкIэ мардэщIэхэр Iуэху 
 зехьэкIэм хэгъэхьэным гурэ псэкIэ хущIэкъу 
егъэджа кIуэу, щIэблэм я унэтIакIуэу. Бгъэ-
дэлъ щIэныгъэм, зэ фIэкI хэм адэкIи хигъэ-
хъуэн мурадкIэ, Эммэ зэкъым-тIэукъым зэ-
рыщыIар а Iуэху гъуэхэм хуэгъэпса курсхэм. 
Нобэ ар квалификацэ лъагэ зиIэ егъэджа-
кIуэщ, зи лэ жьэкIэр куэдым щапхъэ  яхуэхъу 
нэхъыжьыфIщ.

- Къурашэ Эммэ ящыщщ ди анэдэлъхуб -
зэр хъумэным, и IэфIыр зыхащIэу, ар яIу-
рылъу щIэблэр къэгъэ тэ джыным гурэ псэкIэ 
ху щIэкъухэм. Абы и щыхьэтщ ари и нэIэм 
щIэт еджакIуэ цIыкIухэри адыгэбзэмкIэ, 
лъэпкъ литературэмкIэ Нарткъалэ, Аруан 
щIыналъэм, республикэм къыщызэрагъэ-
пэщ олимпиадэхэм, нэгъуэщI зэпеуэ зэ мы-
лIэу жьыгъуэхэм жыджэру дапщэщи зэ-
рыхэтыр, ехъулIэныгъэфIхэр къы зэ ры ща-
хьыр, - жеIэ школым адыгэбзэмрэ литера-
турэмрэ щезыгъэджхэм я методикэ 
зэгухьэныгъэм и унафэщI Жыласэ Заремэ. - 
Я IэнатIэмкIэ зыхащIэ жэуаплыныгъэ лъа-
гэмкIэ, IэщIагъэм хуаIэ лъагъуныгъэ къаб-
зэмкIэ ди егъэджакIуэхэм къапэхъун куэд 
щымыIэу къызолъытэ. Лэжьыгъэм и пIалъэ 
фIыуэ зыщIэ ди нэхъыжьыфIхэм дрогушхуэ, 
дро пагэ. 

ЕгъэджакIуэм и дерсхэр, зэрихабзэу, еухуэ 
щIэщы гъуагъ хэлъу, сабийхэр нэхъыфIу лэ-
жьыгъэм езышэ лIэн Iэмалхэр, технологие-
щIэхэр, техникэ пэрытым иIэ зэфIэкI къы-
зэрымыкIуэхэр къигъэсэбэпурэ. Сабийм и 
анэдэлъхубзэр фIыуэ илъагъунымкIэ егъэ-
джакIуэм и пщэ жэуаплыныгъэшхуэ къы зэ-
рыдэхуэр фIыуэ къыгуроIуэ Къурашэм. Абы 
зэрыжиIэмкIэ, мыхьэнэшхуэ зиIэр дерсхэр 
къызыхуэтыншэу къызэгъэпэщыным и за-
къуэкъым, атIэ, анэдэлъхубзэмкIэ класс-
щIыб лэжьыгъэхэри зэмылIэужьыгъуэу 
 егъэ кIуэкIыпхъэщ. Ап хуэ дэ хэмкIи къулейщ 
Эммэ. Абы ирегъэкIуэкI лъэпкъ хабзэ хэмкIэ 
факультатив курсыр. Апхуэдэу ди адыгэ 
тхакIуэ, усакIуэ цIэрыIуэхэм я махуэщIхэм, 
ма хуэгъэпсым къы щыгъэлъэгъуа лъэпкъ 
ма хуэшхуэхэм ирихьэлIэу шко лым къы-
щызэрагъэпэщ зэхыхьэхэм жыджэру хэтщ 
езыри и еджакIуэхэри. Дауи, егъэджакIуэ 
гумызагъэм иригъэкIуэкI апхуэдэ Iуэхухэм 

Тхьэмахуэ махуэ кIуам и 
пщыхьэщхьэм, Налшык и 
Дей хадэм ит, Афганиста-
ным щекIуэкIа зауэм зи 
 къалэн зыгъэзащIэу хэкIуэ-
дахэм я фэеплъым деж щы-
зэхэтащ «Фэеплъ шэху уэз-
дыгъэ» акцэр. Ар къызэ-
ригъэпэщащ «Афганис-
таным щекIуэкIа зауэм 
ны къуэдыкъуэ хэхъухьа-
хэмрэ фэбжь хэзыхахэм -
рэ» урысейпсо жылагъуэ 
зэгу хьэныгъэм и «Вете -
ран» щIы налъэ къудамэм. 
 Пшы хьыр къыщызэIуахым 
еджа кIуэ ныбжьыщIэ Ата-
бий Алим кърихьэлIахэм        
я гум хыхьэу игъэзэщIащ 
афган зауэм, абы хэкIуэда-
хэм ятеухуа «Дызэкъуэту» 
уэрэ дыр.

- МЫ уэздыгъэхэр пыдо-
гъанэ Афганистаным щы-
хэкIуэда ди ныбжьэгъухэм я 
фэеплъу. Мазаем и 15-р со-
ветыдзэхэр Афганистаным 
къыщрашыжа махуэщ - ар 
зауэлI-интернационалист-
хэм я фэеплъ махуэ хъуащ. 
Ауэ дэ мурад тщIащ ди ныб-
жьэгъу хэкIуэдахэм я фэ-
еплъ махуэр ар щагъэлъа-
пIэм къыгуэтхыну. Ди жэр-
дэмыр къыддаIыгъащ къалэ 
властхэми. Мэзкуу щыIэ зэгу-
хьэ ныгъэ нэхъыщхьэм, щIы-
налъэ куэдым щызэхаублащ 
«Фэеплъ шэху уэздыгъэ» ак-
цэр егъэкIуэкIыныр, - къыхи-
гъэщащ «Ветеран» щIына-
лъэ къудамэм и унафэщI 
Былымгъуэт Беслъэн къы-
щыпсалъэм. - Абы мы хьэ-
нэшхуэ иIэщ ветеран псоми, 
къытщIэхъуэ щIэблэми я 
дежкIэ. Аращ мыбдежым 

Налшык къалэм дэт, сабий 
зэчиифIэхэм я «ДыгъафIэ 
къалэм» иджыблагъэ «Япэ 
итхэм я зэщIэхъееныгъэм»   
и щIыпIэ къудамэр къы зэ-
рыщызэIуахым ехьэлIа гу-
фIэгъуэ зэIущIэшхуэ ще-
кIуэкIащ.

САБИЙХЭМРЭ ныбжьы щIэ-
хэмрэ я урысейпсо зэгухьэ-
ныгъэм и щIыналъэ къуда-
мэм лэжьэн иригъэжьа 
 къудейщ, ауэ и Iуэхузехьа-
пIэхэр щIыпIэ-щIыпIэкIэрэ 
къы щы зэIуех, зыхуигъэувыжа 
му радхэмрэ зыщищIыжа 
 къалэнхэмкIэ ныбжьы щIэ-
хэм рэ щIалэгъуалэмрэ къы-
дехьэх. Япэ лъэбакъуэхэр зыч 
зэ щIэхъееныгъэм и гуращэ-
хэр щIэб лэм я къэкIуэнум 
 хуэгъэпсауэ икIи абыхэм 
 гъуэгу къезыт Iуэхугъуэхэмрэ 
жэрдэмхэмкIэ лэжьыгъэр 
гъэн щIауэ зэрыщытым адэ-
анэ хэри зыIэпешэ.

УФ-м и Президент Путин 
Владимир и унафэкIэ къы-
зэрагъэпэща «Япэ итхэм я 
зэщIэхъееныгъэ» урысейпсо 
зэгухьэныгъэм жылагъуэ 
жэр дэмщIакIуэу къэралым 
щыпсэу сабийхэмрэ щIалэ-
гъуалэхэмрэ зэригъэуIуныр и 
къалэн нэхъыщхьэхэм ящыщ 
зыщ. Къэралпсо икIи хэгъэгу-
псо зэхьэзэхуэхэмрэ щIэн-
Iуатэхэмрэ я утыкум зи зэ-
хэщIыкIыр щIагъуэ, зи гуп сы-
сэкIэр куу, зи дуней лъагъу-
кIэр щIэщыгъуэ щIалэгъуалэ 
куэд къохьэ. Сыт хуэдиз гу-
ращэм ахэр зэрашалIэ ми, 
абыхэм къыхалъхьэ пэхуэ щIэ-
хэр (проектхэр) зэзыгъэуIу, 
унэ тIыныгъэ пыухыкIа езыт 
зэгухьэныгъэ зэрыщымыIэм 
зы Iуэху зыщIэхэр зэпэжыжьэ 
ищIырт, уеблэмэ зэрымы-
цIыхуххэу къэгъуэгурыкIуэрт. 
ЩIэныгъэм дихьэх, дыкъэ-
зыухъуреихь дунеймрэ щIыуэ-
псымрэ я щэхур къэзыхутэ, 
жылагъуэ зэхэтыкIэм и зыу-
жьыныгъэм зыIэпишэ щIалэ-
гъуалэм къыхалъхьэ жэрдэм-
хэр къэрал къулыкъущIэхэм 
гъэщIэгъуэн къащохъу, щыIэ 
щытыкIэм зэрыхаухуэнэным, 
зэхъуэкIыныгъэхэр зэрыхалъ-
хьэным и Iэмалхэр къа лъы-
хъуэу хуожьэ. Абы и лъэ ны-
къуэкIэ къапщтэмэ, «Япэ ит-
хэм я зэщIэхъееныгъэ» уры-

Япэ  итхэм  къахохъуэ

сейпсо зэгухьэныгъэм 
щIалэгъуалэм я гупсысэхэр, 
Iуэху еплъыкIэхэр, жэрдэм-
хэр, къэхутэныгъэхэр гъа-
щIэм хэпщэнымкIэ зэфIэкI 
зиIэхэм я деж нихьэсыну Iэ-
малыфIхэр иIэнущ.

«ДыгъафIэ къалэм» къы-
щы зэрагъэпэща гуфIэгъуэ 
зэ IущIэм кърихьэлIащ 
 КъБР-м и Парламентым и 
УнафэщI Егоровэ Татьянэ, 
 КъБР-м и Парламентым Егъэ-
джэныгъэмкIэ, щIэныгъэмрэ 
щIалэгъуалэм я IуэхухэмкIэ и 
комитетым и унафэщI Емуз 
Нинэ, КъБР-м щIалэгъуалэм 
я IуэхухэмкIэ и министр Лу 
Азэмэт, Сабийхэмрэ ныб-
жьыщIэхэмрэ я «Япэ итхэм я 
зэщIэхъееныгъэ» урысейпсо 
зэгухьэныгъэм и щIыналъэ 
къудамэм и унафэщI Шыпш 
Аслъэн, егъэджакIуэхэмрэ 
гъэ сакIуэхэмрэ, еджа кIуэ хэм-
рэ абыхэм я адэ-анэхэмрэ.

ЗэIущIэм хэтхэм фIэхъус 
псалъэ гуапэкIэ захуигъэза 
нэужь Егоровэ Татьянэ къыхи-
гъэщащ щIалэгъуалэм гу-
лъытэ хуэзыщI сыт хуэдэ Iуэху-
гъуэми зэрыщыгуфIыкIыр, ар 
хэгъэгумрэ къэралымрэ зи-
ужьыным хуэунэтIауэ зэры-
щытымкIэ фIэщхъуныгъэ зэ-
риIэр. «Гуапэ дыдэ къысщы-
хъур, сыбзыщIынкъыми, мып-

хуэдиз ныбжьыщIэ зэзыпх 
зэщIэхъееныгъэм и дуней 
къытехьэр езыхэм я гукъэ -
кIыу зэрыщытырщ. ИкIи, зэ-
рытлъагъущи, зы щIыпIэм 
къыщежьа гупсысэр къуэп сы-
бэу къыщIэкIри, хэгъэгухэм 
зидзащ, щIыпIэ-щIыпIэкIэрэ 
щIыналъэхэм псоми зэдай 
Iуэхур щызэрагъэкIуэну Iуэху-
щIапIэхэр къыщызэIуах. 
Арых хэуи, мы далэм фи нэгу 
щIокI цIыхушхуэ къы зэ щIэ-
зыубыдэну зэгухьэныгъэр ду-
нейм къызэрытехьэр, лъэба-
къуэ цIыкIухэр ичу зэрыщIи-
дзэр. Абы фэри фи Iыхьэ 
хэлъщ. Псышхуэр псыпэ 
цIыкIуурэ зэхолъэдэжри 
йожэх, апхуэдэщ фи Iэна-
тIэри: гуп цIыкIуу зызэщIыво-
гъэуIуэ, иужькIэ нэхъ гу пыш-
хуэм, нэхъ хасэшхуэм и зы 
пкъыгъуэ фыхъун хуэдэу. Мы 
зэгухьэныгъэм къалэныш хуэ-
хэр зыхуегъэувыж, щIалэгъуа-
лэ пэхуэщIэхэр дунейм къы-
тезыгъэхьэфыну унэтIыныгъэ 
куэд иIэщ. Ар ди нэгу щIа-
гъэкIащ мы еджапIэм щыт-
лъэгъуа лэжьыгъэмкIэ. Къэ-
кIуэнур зейр фэращ, зыву-
жьы нуми зывузэщIынуми зы-
къомкIэ фэращ зэлъытэжар», 
- жиIащ Егоровэ Татьянэ.

Апхуэдэу унафэщIым и пса-
лъэм къыхэщащ «ДыгъафIэ 

къалэр» Кавказ Ищхъэрэм 
еджэныгъэ лэжьыгъэхэр 
щрагъэкIуэкI и IуэхущIапIэ 
 нэхъ ин дыдэхэм зэращы -
щыр. «НэхъапэкIи мы еджа-
пIэм ехъулIэныгъэ хъар зы нэ-
хэр зыIэригъэхьэрт, абы и 
гъэсэнхэр щIэныгъэкIи ира-
гъэкIуэкI къэхутэныгъэхэмкIи 
утыку куэдым къыщыхэщырт 
икIи текIуэныгъэ къыщыда-
хырт. «Япэ итхэм я зэщIэхъее-
ныгъэм» и щIыпIэ Iуэхузехьа-
пIэ апхуэдэ зэфIэкI зыбгъэ-
дэлъ еджапIэм къыщызэ Iуах-
мэ, и лъэкIыныгъэхэр куэд кIэ 
нэхъыбэ хъуну къысщохъу. 
Арыххэуи, УФ-м и Президен-
тым фи жэрдэмыр къыщыв-
диIыгъакIэ, ар псэунуми щIэу-
жьыхэжынуми фэ фи Iэ илъщ. 
Хьет жевгъэIэ, фызэ щIэ мы-
кIуэж, фIым фытелажьэ! 
 Гъуэгу махуэ, вжызоIэ», - за-
хуигъэзащ Егоровэм ныб-
жьыщIэхэм.

Шыпш Аслъэн и псалъэм 
къыщыхигъэщащ Iуэхугъуэр 
яфIэкъабылу къахыхьэхэм я 
бжыгъэм зэрыхэхъуэр, абы 
зэрыщыгуфIыкIыр. «Къыхэз-
гъэщынут тIэкIу дэкIмэ, ди 
зэIущIэм дыкъыхуеплъэкIы-
жу, абы и мыхьэнэм дрипса-
лъэу зэрыхъунур. Сэ хьэкъыу 
си фIэщ мэхъу щIыпIэ-щIы-
пIэкIэрэ щызэхаша Iуэхузе-

гъакIуэ къудамэхэм узэры-
гушхуэ хъуну лэжьыгъэ пыу-
хыкIахэр зэрызэфIахынур, 
ахэр жылагъуэм дежкIэ пщIэ 
зиIэуи зэрыщытынур. Мызэ-
мытIэу зэрыжысIащи, сыт 
щыгъуи гугъущ ипэ уитыну, уи 
гупсысэрэ Iуэху еплъыкIэрэ 
псом япэ утыкум къипхьэну. 
Ауэ цIыхубэм ягу къинэри, 
занщIэу къамыщтэми, иужь-
кIэ гунэс ящыхъури япэ къра-
хьа гупсысэрщ, уеблэмэ зэу-
вэлIэжри аращ. Дызэры щып-
сэунум, дызэры щы лэ жьэнум, 
ди гугъэ куэдрэ зэрыщызэд-
гъэхъулIэнум къыхэкIыу, ди 
адэжь щIыналъэу Къэбэрдей-
Балъкъэрым и къэкIуэнум 
фIыкIэ хуэмыхъуапсэ къыт-
хэткъым. ЩIэблэр гъуэгу за-
хуэ тедгъэувэкIэрэ фIэкIа а 
хъуэпсапIэхэр къызэрыдэ хъу-
лIэн нэгъуэщI хэкIыпIэ щы Iэу 
къэслъытэркъым. Дэ мы 
 лъэхъэнэм иужь дитщ къэра-
лым къыщыхалъхьэ сабий 
икIи ныбжьыщIэ пэхуэщIэхэм 
ди щIалэгъуалэр хэтшэным, 
абыкIэ псоми Iэмал зэхуэдэ 
яIэным. Дыхуейщ щIэблэм 
 гукъэкI зыхуищI, и гуащIэр 
ирихьэлIэурэ зэхигъэувэ пэ-
хуэщIэ гъэщIэгъуэнхэр езы-
хэм утыку кърахьэфу, ахэр 
зэрыIэмалыншэр ди фIэщ 
ящIрэ пхагъэкIыфу зэфIэкI 
яIэну. Аращ «Япэ итхэм я 
зэщIэхъееныгъэ» урысейпсо 
зэгухьэныгъэри, абы и щIы-
налъэ къудамэхэри зыхущIэ-
къунур. Узэкъуэтмэ, улъэщщ, 
жаIащ ди нэхъыжьхэм. ИтIа-
нэщ дызыхуейхэр къы щы дэ-
хъулIэнур», - къыхигъэщащ 
Шыпш  Аслъэн.

ЗэIущIэм «Япэ итхэм я зэ-
щIэхъееныгъэ» жылагъуэ зэ-
гухьэныгъэм и мурадхэмрэ 
къалэнхэмрэ къэзыIуатэ икIи 
зэпкърызых видеотеплъэ-
гъуэхэр щагъэлъэгъуащ, езы 
еджапIэм щеджэ ныбжьыщIэ 
цIыкIухэм я уэрэдхэмрэ 
 къафэхэмкIэ ягъэдэхащ. Ап-
хуэдэу къэралым и таущымрэ 
(гимнымрэ) «Къэбэрдей- 
Балъкъэр» уэрэдымрэ екIуу 
игъэзэщIащ уэрэджыIакIуэ 
ныбжьыщIэ, куэдкIэ узы щы-
зыгъэгугъ Бэрэгъун Заур.

Зэхуэсыр и кIэм щынэбла-
гъэм, Лу Азэмэтрэ Шыпш 
 Аслъэнрэ «ДыгъафIэ къа-
лэм» щIыпIэ IуэхузехьапIэр 
къы щызэIухыным гуащIа-
фIэу те лэжьа егъэджа кIуэ-
хэм, гъэсакIуэхэм, еджа-
кIуэхэм фIы щIэ тхылъ хэр 
иратащ.

ШУРДЫМ  Динэ.

Шэху уэздыгъэ 54-рэ

къы щIы щызэхуэсар Афга-
нистаным, МВД-м я ветеран-
хэр, жылагъуэ зэгухьэны-
гъэхэм я лIыкIуэхэр. Нобэ ди 
къуэш  нэхъыщIэхэр хэтщ зауэ 
Iуэху хэхам, Украинэм и фа-
шистхэм япэщIэту. Ди жагъуэ 
зэрыхъущи, зауэр хэщIыны-
гъэншэу щыткъым. ПщIэ яху-
дощI апхуэдэ къуэ нэсхэр 
зыпIа адэ-анэхэм.

Былымгъуэтым къыхилъ-

хьэри, къызэхуэсахэр дакъи-
къэкIэ щымащ, афган зауэм 
къимыкIыжахэм яхуэщы-
гъуэу. 

Афганистаным щыхэкIуэда 
ди совет сэлэтхэм я лIыхъу-
жьыгъэмрэ хахуагъэмрэ, но-
бэ Украинэм щекуэкI зауэ 
Iуэху хэхам хэтхэм тепсэ лъы-
хьащ КъБР-м Зауэм, лэжьы-
гъэм, IэщэкIэ ЗэщIэузэда 
 Къарухэм, хабзэхъумэ орган-

хэм я ветеранхэм (пенсио-
нерхэм) я советым и унафэщI 
Шыхъуэбахъуэ Мухьэмэдрэ 
ветеранхэм я Налшык къалэ 
жылагъуэ зэгухьэныгъэм и 
тхьэмадэ Абдуллаев Мустэ-
фарэ, «Дзэ зэкъуэшыныгъэ» 
урысейпсо ветеран органи-
зацэм и щIыналъэ къудамэм 
и унафэщI, полковник Ги-
лястанов Барэсбий, Урысей 
ДОСААФ-м и щIыналъэ къу-
дамэм и тхьэмадэ ЗакIуий 
Мухьэжид, Жылагъуэ пала-
тэм хэт, Афганистаным и ве-
теран Абанокъуэ Владимир 
сымэ. 

Зауэ Iуэху хэхам зэрыхэтам 
папщIэ ЛIыгъэм и орден 
зыхуагъэфэща КIыщ Тимур 
къыхигъэщащ «Фэеплъ шэху 
уэздыгъэ» акцэр Iуэху щхьэ-
пэу зэрыщытыр. «Ди блэкIар, 
ныкъуэкъуэгъухэр зэры щы-
Iэр тщыгъупщэрэ - гуауэр 
къэкIуэнущ. Дэ дигу къыдо-
гъэкIыж пэжым папщIэ зи 
щхьэр зауэм хэзылъхьа ди 
къуэшхэр. Иджыпсту екIуэкI 
зауэ Iуэху хэхам хэт ди щIа-
лэхэр медан къэси псэзэ-
пылъхьэпIэ хохуэ, итIанэми, 
абыхэм къапэщыт къалэн -
хэр хьэлэлу ягъэзащIэ. Ды-
хуейт ди къуэшхэр унэм къы-
щедгъэблэгъэжыну - дауи, 
те кIуэныгъэ къахьауэ! Дэ 
 за хуагъэм дрителъ хьэщ!» - 
жиIащ КIыщ Тимур. 

АдэкIэ республикэм и Мус-
лъымэн дин IуэхущIапIэм и 
тхьэмадэм и къуэдзэ Миси-
ров Хъызыр дыуэ ищIри, 
къызэхуэсахэм зауэлI-интер-
националистхэм я фэеп-
лъым деж удз  гъэгъахэр ща-
гъэтIылъащ. Фэеплъым деж 
щыщIагъэнат шэху уэздыгъэ 
54-рэ -  Къэбэрдей-Балъкъэ-
рым щы щу апхуэдиз щIалэ 
Афганистаным къикIыжа-
къым. 

УАРДЭ  Жантинэ. 

Сурэтхэр  Къарей Элинэ 
трихащ. 

IэщIагъэр фIыуэ плъагъумэ...

ныб жьыщIэхэм яку дэ лъыпхъэ зэхущы-
тыкIэхэр, пщIэмрэ нэмысымрэ ирегъэ фIа-
кIуэ, абыхэм ягъуэт лъэпкъ гъэсэныгъэм и 
хэлъ хьэныгъэ мэхъу. 

ЗэрыгурыIуэгъуэщи, дэтхэнэ егъэджа -
кIуэм и дежкIи мыхьэнэшхуэ иIэщ и гъэ-
сэнхэм и предметым къы хуащI гулъытэмрэ 
пщIэмрэ. АбыкIэ гурыфIыгъуэ щы щIэр къым 
Къурашэр. Абы и еджакIуэхэм яхэтщ район, 
республикэ олимпиадэхэм адыгэбзэмкIэ 
 пашэ щыхъуахэр, «Си бзэ - си псэ, си дуней» 
республикэпсо фестивалым и лауреат 
 хъуа хэр.

- Сабийхэм яхэт дэтхэнэ лэ жьакIуэми 
 илъагъуну зыщIэхъуэпс фIыгъуэ нэхъыщ хьэ-
хэм ящыщщ иригъаджэхэм езыми и пред-
метми пщIэ къыхуащIыныр. Сэри сыху щIокъу 
си бзэм, си IэщIагъэм хузиIэ лъагъуныгъэ 
иныр щIэблэми зэрызыхезгъэ щIэ ным, ахэри 
анэдэлъхубзэм, щалъхуа я щIыналъэм гуры-
щIэ къабзэ хуаIэу къэгъэтэджыным, - жеIэ 
егъэджакIуэм. - Си гъэсэнхэм я ехъулIэны-
гъэращ си лэжьыгъэм нэхъыбэу джэлэс 
 хуэ хъур, си лъэр нэхъ жану щIэ зыгъэкIыр. 

Апхуэдэу, и гуи и пси етауэ, лэжьыгъэр ире-
хьэкI Къурашэ Эммэ. Абы къыщыдэхуэ зэ-
маным щыщ бзылъхугъэм хухех фIыуэ 
 илъагъу лите ратурэм. Къыхэдгъэщынщи, 
Къу рашэм къыдэкIыным  хуигъэхьэзыращ и 
 къалэмыпэм къыпыкIа тхылъитI: «Анэм и 
нэпс», «ГъащIэм и тезыр». Абыхэм авторыр 
шэщIауэ щытепсэлъыхьащ КъБР-м и телеви-
денэм къыщыхузэрагъэпэща нэтын щхьэ-
хуэм. Эммэ и тхыгъэхэр щIэх-щIэ хыурэ къы-
тохуэ республикэм къыщыдэкI газетхэм. 

Егъэджэныгъэ-гъэсэныгъэ IэнатIэм ехъу-
лIэныгъэфIхэр щызыIэрызыгъэхьэ, къыт-
щIэхъуэ щIэблэм щIэныгъэфIрэ гъэсэныгъэ 
тэмэмрэ егъэгъуэтыным гулъы тэшхуэ хуэ-
зыщI, ди щIыналъэм щекIуэкI жылагъуэ гъа-
щIэм жыджэру хэт лэ жьакIуэ пашэм бгъэ-
дэлъ зэфIэкIхэм гулъытэ лъаги ягъуэтащ. 
Къурашэм къы фIа щащ «УФ-м и егъэджэ-
ныгъэ IэнатIэм щIыхь зиIэ и лэ жьакIуэ» цIэ 
лъапIэр, къы хуагъэфэщащ КъБР-м и Пар-
ламентым, Аруан район администрацэм, 
 Дунейпсо Адыгэ Хасэм, нэгъуэщI къэ рал, 
жылагъуэ IэнатIэхэми къабгъэдэкI щIыхь, 
фIыщIэ тхылъхэр. 

И лэжьыгъэм къыпэкIуэ апхуэдэ ехъу-
лIэныгъэфI хэм, и гъэсэнхэм я текIуэныгъэ-
хэм, жылагъуэм щиIэ пщIэм, дауи, ирогуш-
хуэ егъэджакIуэр. АтIэми гъащIэм щиIэ 
гурыфIэгъуэ нэхъ ин дыдэщ абы и бынитIыр: 
Му хьэмэдрэ Дианэрэ. Ахэр лъэпкъ хабзэмрэ 
нэмысым рэ зыхэлъ цIыху гъэсащ, щIэныгъэ 
нэхъыщхьэрэ IэщIа гъэ дахэрэ яIэщ, цIыху-
хэм екIуу яхэтщ.

Уи IэщIагъэр фIыуэ плъа гъумэ, пхузэ фIэ-
мыкIын  хэлъкъым, куэди пхузэгъэ хъулIэнущ. 
Абы и щыхьэтщ Къурашэ Эммэ и Iуэху зе-
хьэкIэ дахэр. Аращ абы егъэджакIуэм и къа-
лэн нэхъыщхьэм - щIэныгъэфI зыбгъэдэлъ, 
цIыхугъэ ин, хабзэ, нэмыс зыхэлъ цIыху тэрэз 
 хэкум хуэгъэхьэзырыным - хуэгъэпса и му-
радхэр къы щIехъулIэр. ЩIэблэм анэ дэлъ-
хубзэр егъэджыным, хэкупсэу гъэсэным псэ 
хьэлэлу пэрыт егъэджакIуэ Iэзэм, гъа щIэм 
жыджэру хэт бзылъ хугъэм ехъулIэныгъэ-
щIэхэр иIэну ди гуапэщ. Угъурлы хурехъу 
Егъэ джакIуэмрэ унэ тIакIуэмрэ я илъэсыр. 

ТАМБИЙ  Линэ. 

Мэкъумэш IуэхущIапIэ-
хэм рэ унагъуэхэмрэ ягъэхъу 
Iэщым я узыншагъэр къэп-
щытэнымкIэ лэжьыгъэр 
яуб лэ. Ар хуэгъэпсащ цIы-
хум яIэрыхьэ лыхэкIхэмрэ 
гъэшхэкIхэмрэ я шынагъуэн-
шагъэр сыт и лъэныкъуэкIи 
хъумэным.

IЭЩХЭМ лъы хашынущ, 
япкърытынкIэ хъуну узыфэхэр 
къагъэнэIуэн папщIэ: бруцел-
лез, лейкоз, жьэн уз. Абы къы-
дэкIуэу «сибирская язва», 
«эм физематозный карбун-
кул» узыфэхэм щызыхъумэ 
вак цинэхэр хаIунущ. Къэп щы-
тэныгъэхэр зэфIэкIыу Iэщыр 
зэрыузыншэмкIэ тхылъхэр 
къра тыжа нэужьщ, абы и 
лымрэ и гъэшымкIэ Iэщыр 
зейхэм сату ящIыну е нэ-
гъуэщI щIыпIэ яшэну хуит ща-
щIынур.

Къэпщытэныгъэм зы щIы-
пIэм, зы унагъуэм иIэ Iэщ псо-
ри хиубыдэн хуейуэ къагъэув, 
сыту жыпIэмэ, ахэр щаIыгъ 
щIыпIэм и шынагъуэншагъэм 
елъытащ дэтхэнэ зы Iэщми, 
уеблэмэ жылагъуэхэми я шы-
нагъуэншагъэр.

Къэбэрдей-Балъкъэрым 
ветеринариемкIэ и 

IуэхущIапIэ.

Гъатхэ
къэпщытэныгъэхэр

ДэIэпыкъуэгъу 
яхуохъу

Тыркум къыщыхъуа на сы-
пыншагъэм дуней псор иро-
нэщхъей. 1939 гъэ лъандэрэ 
а къэралым апхуэдиз лъэ-
щагъ иIэу щIыр щыхъеятэ-
къым: балли 7,8-м нэсырт. 
Ар щызыхащIащ Сирие къэ-
ралыгъуэми. КъэхъукъащIэ 
шынагъуэм щIыналъитIми 
хэщIыныгъэшхуэхэр къахуи-
хьащ. 

КЪЭХЪУКЪАЩIЭМ къри-
кIуахэр гъэкIуэдыжынымкIэ, 
лей къызытехьа цIыхухэм 
 защIэгъэкъуэнымкIэ ирагъэ-
кIуэкI Iуэхухэм къэрал куэд 
къыпэджэжащ. Урысейм 
Къы зэрымыкIуэ щытыкIэхэм-
кIэ и министерствэм къыбгъэ-
дэкIыу абы кIуащ кинолог 
 гупрэ къегъэлакIуэу цIыхуи 
100-м щIигъурэ. Къищынэ-
мыщIауэ, УФ-м и МЧС-м абы 
щегъэлажьэ ягъэIэпхъуэ гос-
питалыр. Ведомствэм и теле-
грам-каналым къызэрыщы-
гъэлъэгъуамкIэ, лей къызы те-
хьахэм фIагъ зиIэ медицинэ 
дэIэпыкъуныгъэхэр хуа щIэ-
нущ зэфIэкI лъагэхэр IэнатIэм 

къыщызыгъэлъагъуэ IэщIа-
гъэлI 40-м щIигъум. 

УФ-м и Президент Путин 
Владимир къэралитIым я 
лIыщхьэхэм телефонкIэ ще-
псалъэм къыхигъэщащ къэ-
хъукъащIэ шынагъуэр ду-
нейпсо насыпыншагъэу къы-
зэ рилъытэр, Урысейм и 
цIыху хэм ар гущIыхьэ зэра-
щыхъуар икIи къатепсыха 
 къулейсызыгъэшхуэр ящы-
гъэпсынщIэмкIэ зэры хузэ-
фIэкI кIэ дэIэпыкъуэгъу зэ-
рахуэхъунур.

«Дыщэ хадэхэкI»

Хэт и гугъэнт къызэры-
гуэкI хадэхэкIыу къалъытэ 
бжьы ным апхуэдэ уасэ зэ-
гуэр иIэну?! Филиппины 
къэ ралыгъуэм ар егъэлеяуэ 
щызэпэубыдащ, и уасэращи 
- килограммым ди ахъшэм-
кIэ сом 900-м нэблагъэ жаIэ. 
«Ды щэ хадэхэкI» - аращ а 
къэ ралым и цIыхухэр нобэ 
бжьыным зэреджэр.

ФИЛИППИНЫ къэралы-
гъуэм мэкъумэш хозяйствэм-
кIэ и департаменым къызэ-
ригъэлъагъуэмкIэ, шыгъумрэ 
фо шыгъумрэ я деж щегъэ-
жьауэ ерыскъыпхъэ куэд я 
деж щызэпэубыдащ, псом 
хуэ мыдэу бжьыныр. 

Мазаем и 9, махуэку

Дзэ дохутырым и дунейпсо 
махуэщ

Урысейм и Граждан авиа-
цэм махуэщ

1951 гъэм къалъхуащ биоло-
гие щIэныгъэхэмкIэ доктор, 
КъБКъУ-м и профессор Иуан 
Анатолэ.

1953 гъэм къалъхуащ Евро-
пэм дзюдомкIэ и чемпион 
 хъуа, XXII Олимп джэгухэм 
домбеякъ медаль къыщы зы-
хьа, УФ-м щIыхь зиIэ и гъэ-
сакIуэ Емыжь Iэрамбий.

Дунейм и щытыкIэнур
pogoda.yandex.ru сайтым 

зэритымкIэ, Налшык уэс къы-
щесынущ. ЩIыIэр махуэм 
градуси 6 - 5, жэщым градуси 
8 - 7 щыхъунущ.

Мазаем и 10, мэрем

УФ-м щагъэлъапIэ дипло-
матие IэнатIэм и лэжьакIуэм 
и махуэр

1883 гъэм къалъхуащ Кав-
каз Ищхъэрэ совет республи-
кэм и гъэзэщIакIуэ комитет 
нэхъыщхьэм и унафэщIу 
щыта Куэцэ Пщымахуэ.

1890 гъэм къалъхуащ узэ-
щIакIуэ, «Адыгэ псалъэ» газе-
тым и редактору щыта, 
«Адыгэ бзэ» тхылъыр зэхэ-
зылъхьа Хъуран Батий.

1917 гъэм къалъхуащ УФ-м и 
цIыхубэ артист Сонэ Мухьэр-
бий.

1928 гъэм къалъхуащ УФ-м 
щIыхь зиIэ и агроном Мысро-
къуэ Беслъэн.

1940 гъэм къалъхуащ тха-
кIуэ, публицист, критик, УФ-м 
щэнхабзэмкIэ щIыхь зиIэ и 
лэжьакIуэ КхъуэIуфэ Хьэ-
чим.

1942 гъэм къалъхуащ техни-
кэ щIэныгъэхэмкIэ доктор, 
КъБКъУ-м и профессор, ЩI-
ДАА-м и академик Дэхъу 
Мухьэмэд.

1945 гъэм къалъхуащ жыла-
гъуэ лэжьакIуэ, хьэрычэтыщIэ, 
псапащIэ Едыдж Нихьаи.

Дунейм и щытыкIэнур
pogoda.yandex.ru сайтым 

зэритымкIэ, Налшык уфауэ 
щыщытынущ. ЩIыIэр махуэм 
градуси 3 - 2, жэщым градуси 
5 - 4 щыхъунущ.

Жылагъуэ

Къэбэрдей-Балъкъэрым ЩэнхабзэмкIэ и министерствэр, 
«КъБР-Медиа» къэрал кIэзонэ IуэхущIапIэр, КъБР-м и Журна-
листхэм я зэгухьэныгъэр, «Адыгэ псалъэ», «Кабардино-Бал-
карская правда», «Заман», «Горянка», «Советская молодёжь» 
газетхэм, «Iуащхьэмахуэ», «Литературная Кабардино-Бал-

кария», «Минги Тау», «Нур», «Нюр», «Солнышко» журналхэм я 
ре дакцэхэр, «Къэбэрдей-Балъкъэр» ВТК-р, «КъБР-инфо» 
хъы барегъащIэ агентствэр, «Эльбрус» тхылъ тедзапIэр Ша-
ваев Хьэсэн Исмэхьил и къуэм хуогузавэ абы и къуэш Шава-
ев Магомед Исмэхьил и къуэр дунейм зэрехыжам къыхэкIыу.



Пылыр  благъуэм  япэ  йощ

Дызэкъуэту

Сабийм хуэдэу 
дыщыгуфIыкIырт

ЩIэблэм я 
узыншагъэр 
зэтракъутэ

Адыгэ  лъагъуэжьхэмкIэ

№15 (24.453) 2023  ГЪЭМ  МАЗАЕМ  И  9 3
Абы  дегъэпIейтей

Тхыдэм къытригъэзэжрэ?

Тхыгъэ зыбжанэм ды-
щытеп сэлъыхьат Къухьэ-
пIэ Кавказым щыIэ адыгэ 
лъагъуэжьхэм ящыщу 
Фыщ т Iуащхьэжьым блэ-
кIым щIалиплIыр (Бышэн 
Хьэбасрэ сэрэ, ныбжьы-
щIэхэу Бышэн Аслъэнрэ 
Мэремыкъуэ Амиррэ) ды-
зэрырикIуам. Мыри абы-
хэм къапызыщэщ. 

КЪЫЗЭРЕКIУЭКIАМ кIэ щIу 
ды тепсэ лъыхьы жынщи, 
Адыгэ Республикэм и къа-
лащхьэ Мейкъуапэ дыкъы-
щежьэри, Щхьэгуа щэ и 
псы хъуащхьэхэмкIэ щы Iэ 
Гъуазэрыплъ жылэ цIы кIум 
дынэсащ. Фэху хуитышхуэм 
нэху дыкъыщекIри, жэ-
щитху-махуитхукIэ бгыхэм 
дыщызэхэзекIуащ. 

Фыщт и лъабжьэм ды-
щIэкIщ, щхьэдэхыпIэ зыб-
жанэм дыщхьэдэхри, 
 къущ хьэщIыб Iуащхьэжь-
хэр зи хэщIапIэ Шахэ и щIэ-
дзапIэм дынэсащ. Ауэрэ, 
тепхъэ дахэ куэд зиIэ тIуа-
щIэ бгъуфIэшхуэм дыкъы-
дэхутащ. 

Шахэ дызэпрыкI-дыкъы-
зэпрыкIыжурэ дыздехым, 
сэмэгумкIэ къэтлъэгъуащ 
уэншэкум хуэдэу удз Iувым 
щIигъэнарэ чыцэ гуэрэн-
хэмкIи къэухъуреихьыжа-
уэ, псыIум щхьэщыIэтыкIа 
фэху тIэкIур. 

… Абдежым зидгъэза-
гъэри, нэху дыкъыщекIащ. 
Иджыри къыздэсым бгыщ-
хьэхэм къыщытхуэмыщ-
хьэпа телефонхэр Iуддзэ-
жагъэх хэти, си благъэм и 
Iыхьлыуэ Шахэпэ (Голо-
винкэ) дэс Тхьэрыкъуа хъуэ 
Руслан деж сIуэхуащ, зе-
кIуэ гупыр гъунэгъу дыкъы-
зэрыхуэхъуамкIэ хъыбар 
ез гъащIэу. 

Телефоным зэхыдигъэ-
ха макъ жьгъырум зыхы-
ди гъэщIащ ар зейр  махуэ 
зыбжанэ хъуауэ къызэ рыт-
пэплъэри, бгым ды  къы щ-
хьэпрыкIыу гъунэгъу  ды-
зэрыхуэхъуам зэры щы гу-
фIы кIари. 

«Апхуэдиз нэжэгужагъэ 
хэлъу къытпэджэжа щIа-
лэр адэкIи зыпэдгъэплъэж 
хъурэ, атIэ?!» - жытIэри, 
нэху дыкъыщекIа фэхум 
ди хьэпшыпхэр псынщIэ-
псынщIэу щызэщIэткъуэ-
жащ.

А псом дыздыхэтым, 
тщыщ гуэрым гу лъыдигъэ-
тащ, алъандэрэ зищIысыр 
къыдгурымыIуащэу уэ-
гум щызеуа къуалэбзу 
 дамабгъуэхэр хы тхьэры-
къуэу щытынкIэ зэрыхъу-
нум. 

- Ар дауэ, - шэч къыте-
зыхьи къытхэкIащ, - хы псы-
Iум къыIулъэтыкIыу мыбы 
нэс сыту ахэр къыдэмы-
кIуейрэт!

АрщхьэкIэ, кIуэ пэтми нэ-
хъыбэж зэрыгъэхъуа бзухэр 
зэрыхытхьэрыкъуэр къыд-
гурыIуащ. Дегупсысыжри, 
«зэхэдгъэкIащ» зи гугъу 
тщIы къуалэхэм дежкIэ 
хы щхьэфэри тепхъэхэр 
зи бащэ псыри я зэхуэдэу 
щытынкIэ зэрыхъунур. 

«Дамбэ»

Руслан къыщытпежьэну  
зи гугъу ищIа бжьэпэм 
щхьэ кIэ, кIуэ ар абы къы-
зыхихар уэ къащIэ, «дам-
бэм и деж» жиIат. А фIэ-
щыгъэм къригъэкIар къы-
зэ рыдгурымыIуэщам къы-
хэкIыу, адрыщIымкIэ 
щы Iэ мэзылъэ Iуащхьэхэр 
кIуэрыкIуэм тету нэкIэ щIэт-
пщытыкIырт. 

АрщхьэкIэ, псыхъуэм и 

КЪЭРАЛИТIЫР зэгъу нэ-
гъущ,  хэбгъэзыхьмэ, гъунап-
къэ кIи зэныкъуэкъу яку 
 дэл ъщ,  ауэ я псэукIэкIэ зэщ-
хьэ щокI, зызыужьахэм хамыб-
жэ пэтми. Къапщтэмэ, ком-
мунистхэр щытепщэ КНР-м ику 
иту цIыху гъащIэм цIыхухъу-
хэм илъэс 74,4-рэ, цIыхубз-
хэм илъэс 80,5-рэ щикIы-
хьагъщ, Индием а бжыгъэ-

Илъэс зыбжанэ ипэкIэ ящэн щIадзащ хьэуа зэры-
жьэдэпшэ Iэмэпсымэ гуэрхэр. ЩэхуакIуэхэр къы-
дахьэхын папщIэ, ар утыку къызэрырахьар нико-
тин зыхэлъ, тхьэмбылым зэран хуэхъу къызэрыгуэкI 
тутынхэм нэхърэ нэхъыфI хуэдэут. Иджыпсту «вейп» 
цIэм хуэкIуэжа а «электрон тутынхэр» ныбжьыщIэхэм 
я узыншагъэм зэран зэрыхуэхъум дохутырхэр топ-
сэлъыхь. Къэрал Думэм жэрдэм къыщыхалъхьащ 
ахэр ирамыгъэщэным ехьэлIа унафэ къыдагъэкIыну. 

ЗИ ГУГЪУ тщIы тутын нэпцIхэр лIэужьыгъуэ куэд 
мэхъу. Электрон тутынхэм е «кальян цIыкIухэм» 
нэмыщI, абыхэм мэ дахэ къезыгъащтэ ткIуаткIуэхэр 
зэрыпкIэн бжьамий цIыкIухэр якIэрыщIащ, балий, ли-
мон, кофе, щIымэракIуэ хуэдэ пхъэщхьэмыщхьэхэм 
я мэ къыпщIигъэхьэн хуэдэу пхузэхъуэкIынущ. Гуры-
Iуэ гъуэщ а мэхэри нэпцI зэфэзэщу, химиехэкIыу 
зэрыщытыр. Тутын нэпцIыр жьы зэрыжьэдашэ Iэ-
мэпсымэщ: бжьамий кIуэцIым ткIуаткIуэр къыщо-
къуалъэри, абы къыщхьэщиху бахъэр тхьэмбылым 
макIуэ. Никотин зыхэти зыхэмыти щыIэщ. ГъэщIэ-
гъуэнращи, «мытутын дыдэхэр» къызэрежьар туты-
нафэм а хьэл мыгъуэр зыхрагъэныныр тынш щащIын 
пап щIэ хуэдэут. Ауэ щыхъукIэ, нэрыгъ зыхуэ хъухэр 
ардыдэхэращ. Бэлыхьыр щыгъэпщкIуар дэнэ деж 
жыпIэмэ, мыбы и Iуэхур, тутын къызэрыгуэкIым ещхьу, 
мэ Iей къызэрыпкIэригъэхымрэ ахъшэ лей зэруп-
хъымрэ дежи щиухыркъым. Тутын псоми лышхыр къа-
гъэхъеин шынагъуэр ябгъэдэлъщ, лIэужьыгъуэщIэри 
абы хуэхейкъым. Электрон тутыныр зи нэрыгъ ныб-
жьыщIэхэм къапкърыхьа узхэр къызыхэкIар къахутэну 
2020 гъэм щыхуежьэм, къагъуэта тхьэмбыл уз лIэужьы-
гъуэхэр нартыху зыгъэпэнкIхэми яIэ зэрахабзэм гу лъа-
тащ. КъызэрыщIэкIымкIэ, нартыху зэрагъэпIэнкI хьэ-
кум къыщагъэсэбэп «диацетилыр» тутын нэпцIхэми ха-
лъхьэрт, мэ IэфI къыхрагъэхын папщIэ. 

Узыр къыщежьа къудейм деж и щхьэусыгъуэр наIуэ 
мыхъу щхьэкIэ, кIуэ пэтми нэхъыбэу ныбжьыщIэхэм 
я тхьэмбылым еуалIэ зэраныгъэр электрон тутын-
хэм  хуахь. Ахэр къызыхэкIри нэхъыбэу мис а тутын 
къызэрыгуэкIым «емыщхьу», мэ IэфI къыпкIэрезыгъэх 
ткIуаткIуэхэрщ. Ди жагъуэ зэрыхъущи, мы электрон 
тутынхэм ди щIалэ цIыкIухэм я деж къыщымынэу, пща-
щэхэри зэщIищтэн щIидзауэ, ди школхэм хабзэ щохъу. 
ЕгъэджакIуэхэр нэмыплъысрэ, е «адэ-анэ яIэщ» жаIэу, 
я Iуэху хэмылъу зыкъалъытэжрэ? Сабийхэр еджэ гъуей 
зэрыхъуари хуахь мы тутын нэпцIым, ар акъылым 
и лэжьэкIэм зэран зэрыхуэхъум къыхэкIыу. Зыгуэр 
 уигу ибубыдэным, щIэуэ зэбгъэщIэным, уи щхьэку-
цIыр гупсысэм тебухуэу бгъэлэжьэнми ухегъэкIыж, 
зы кIэлъыплъыжын хьэлри пIэпегъэху. НыбжьыщIэм 
ар къызэригъэсэбэпыр ибзыщIыну хуежьэми, къехъу-
лIэнущ, сыту жыпIэмэ, языныкъуэ вейпхэр флешкэм 
ещхьу, компьютерым пыбдзэу щIэбгъанэ мэхъу. 

Къэрал Думэм и депутат Хамзаев СулътIан Iуэху ищIа-
уэ, электрон тутынхэр пщэну хуит узымыщI хабзэ пхи-
гъэкIыным къыкIэлъекIухь. Депутатым зэрыжиIэмкIэ, 
тутын къызэрыгуэкIхэр Урысейм щызыщэ IуэхущIапIи 
4-м «я фIыгъэщ» илъэс зыбжанэм мы тутын лIэужьы-
гъуэхэр цIыхубэм хэз зэрыхъуар. «Вейпхэр къызэрыра-
хьэжьар а IуэхущIапIэхэм тутын хыфIэдзэжыкIэ 
 уагъащIэ хуэдэут, - жеIэ Хамзаевым. – Ауэрэ ар щIа-
лэгъуалэр «зытрагъэтIысхьа» тутын ефэкIэщIэ хъуащ. 
Къэрал куэдым къыщащта унафэр - вейпхэр ящэну 
ямыдэххэныр - дэри пхыдгъэкIыну сфIэкъабылщ. Тутын-
хэм я закъуэщ къызыхэщIыкIамрэ хэлъымрэ зытемыт 
хьэпшыпу дунейм щызекIуэр. Зыми абы хилъхьэр къыб-
жиIэнукъым, бзыщIащ. Сыт апхуэдэу щIыщытыр? Куэд 
щIауэ тутынхэм тутын халъхьэжыххэркъыми аращ. 
Зэрыщыту химием хуэкIуауэ. Ахэр наIуэ къэзыщIын 
къэхутэныгъэхэр ебгъэкIуэкIынри щхьэпэт». 

Унафэр къащтэ-къамыщтэми, ди сабийхэр мыхъу-
мыщIагъэ къежьэхэм яхуэдутIыпщ хъунукъым. Хам-
заевыр Дагъыстэным щыщ депутатщ. Я бынхэм нэхъ 
ткIийуэ яхущыт хабзэ Кавказым щыщхэм апхуэдэ гу-
къеуэ диIэмэ, Урысей псом а Iуэхур зэрыщышынагъуэм 
шэч къытумыхьэми хъунущ. 

ЧЭРИМ Марианнэ. 

Урысеймрэ Украинэмрэ я зэпэщIэтыны-
гъэр лъэхъэнэщIэм хохьэ. США-м и текъу-
зэныгъэкIэ Германиер арэзы хъуащ «Ле-
опард-2» нэмыцэ танкхэр Киев къратыну. 
ЕтIуанэ дунейпсо зауэм иужькIэ иджы япэ 
дыдэу ахэр Европэм, уеблэмэ, нэхъ щхьэте-
чу жыпIэмэ, СССР-у щытам и зы щIына-
лъэм щызэуэнущ. Абы къаугъэр нэхъри 
зэрызэщIигъэплъэнур нэрылъагъущ. 

КЪУХЬЭПIЭМ ича лъэбакъуэр аргуэру щы-
хьэт тохъуэ санкцэхэр къыхуигъэувурэ, ди жа-
гъуэгъум къарукIэ дэIэпыкъуурэ, ди къэралыр 
лъэрымыхь ищIыным, аурэ игъэ лъэлъэжыным 
хуэгъэза и мурадым къытекIыну зэрыхуэмейм. 
Хэбгъэзыхьмэ, ар къазэремыхъулIэнур къа-
гурыIуа пэтми. США-мрэ НАТО-мрэ мы Iуэхум 
куэдыIуэ халъхьащи, икIуэтыжыныр хуа-
бжьу къатехьэлъэнущ. Аращ къаугъэр нэхъ 
куу ящIын папщIэ Iэ малыщIэхэр къыщIа-
гупсысыр. Абыи и закъуэ къым: зи гугъу тщIа 
лъэбакъуэм дигу къегъэкIыж Хэку зауэшхуэм 
и зэманым екIуэкIахэр. Ди жагъуэ зэрыхъун-
щи, ахэр ящыгъупщэжащ. 

Германиер зыхыхьэ Атлантикэ ищхъэрэ 
блокыр Украинэм IэщэкIэ доIэпыкъу япэ ма-
хуэм щегъэжьауэ, атIэ нэмыцэ танкхэм сыт 
яхузэфIэкIыну? ЗэрыгурыIуэгъуэщи, абы-
хэм зэрахъуэкIыфынукъым зауэ Iуэху хэхам и 
екIуэкIыкIэр, ауэ щытыкIэр къаугъэбэлэцыфы-
нущ.

Мыбдежым щыжытIэн хуейщ «Пантера»-хэр, 
«Тигр»-хэр зэгуэр Гитлер и къарум и куп щIэу 
зэрыщытам. ТанкхэмкIэ фашистхэр  къе б гъэ-
рыкIуащ Москваи, Сталингради, Курск  и дежи 
икIи сыт щыгъуи щыхагъэщIащ. Зэпымыууэ 
щхьэусыгъуэ ящIын гуэрхэр  къагъуэтыфырт. 
1941 гъэм и дыгъэгъазэм СССР-м и щыхьэрым 
и деж удынышхуэ къыщрадза иужь, танк ар-
мэм и Iэтащхьэ Гудериан жиIэгъащ: «Ди щIа-
лэхэр Кремлым пивэ щефэнут, арщхьэкIэ 
уаем ди машинэхэр къигъэувыIащ, апхуэди-
зу щIыIэти, моторхэр ункIыфIырт». ПцIы зэ-
фэзэщщ! А зэманым мыбы щIыIэр градуси 
 10-м щIигъуу щыщытакъым, моторхэр къи-
гъачэу ар градус 30-м щыщIигъуар езыр я па-
шэу ирахужьэжа иужьщ. Ауэ зыгуэр тегъэщIа-
пIэ ищIын хуейтэкъэ? Совет цIыхухэм къа-
гъэлъэгъуа лIыхъужьыгъэмрэ бэшэчагъэмрэ 
къыхигъэщ хъунутэкъым.

Мы махуэхэм зи илъэс 80 юбилейр дгъэлъа-
пIэ Сталинград зэхэуэми танкхэм къалэныш-
хуэ щагъэзэщIащ. Геббельс и пропагандэм зы 
Iэмали блигъэкIыртэкъым фашистхэм я бро-
нетехникэм щытхъупс къригъэжэхын папщIэ, 
ауэ мыбдеж къыщыхэжаныкIар ди Т-34-хэрщ. 

Дауи, дигу къэдгъэкIыжыпхъэщ Курск и деж 
къыщытхьа текIуэныгъэу зи илъэс 80 юбилейр 
дгъэлъэпIэнури. Мыбдеж зэуэ ди танк 800-р 
щыпэуват бийм и танк 700-м. БжыгъэкIэ ды-
дейхэр нэхъыбэми, фашистхэм ефIэкIыны-
гъэ яIэт. Абыхэм зэхэуэм хашат «Тигр» танк 
щIэрыпсхэр. А машинэхэм я «фэр» апхуэдиз-
кIэ Iувт икIи быдэти, Гитлер къилъытэрт къэзы-
гъэувыIэфын щымыIэу. АрщхьэкIэ сержант 
Борисов Михаил и закъуэ «къаплъэн» ябгэу 7 
икъутащ. ЩIалэм къыгурыIуат а машинэм и 
щIагъымкIэ броныр зэрыщынэхъ пIащIэри, и 
топышэхэр арат зытригъапсэр. ИужькIэ Бори-
совым и бгъэм Дыщэ вагъуэр къыхалъхьащ, 
абы къыдэкIуэуи Сталин, Черчилль, Жуков, 
Левитан сымэ, нэгъуэщIхэми я гъусэу къи-

хутащ фюрерым и бий кIэрыуфIыцIхэр зэри-
тхэ и тхылъым. 

Зи гугъу тщIы щапхъэм хуэдэ куэду къып хуэ-
хьынущ, ауэ мыхэри ирикъунущ блэкIам дерс 
къыхахын, абы егупсысын папщIэ. Ауэ хуейуэ 
къыщIэкIынукъым.

Иджы ди псалъэмакъым къытедгъэзэжын-
щи, «Леопард»-хэр къыкъуэкIащ. Абы щхьэу-
сыгъуэ иIэщ. КъухьэпIэм Украинэм Т-72 со-
вет танкхэр ириту хуежьащ Урысейм зауэ  
Iуэху хэхам зэрыщIидзэу. Ахэр КъуэкIыпIэ Ев-
ропэм щыщу НАТО-м хыхьа къэралхэм я 
гъэтIылъыгъэт. 2022 гъэм и мазаем ирихьэ-
лIэу Киев танк зэмылIэужьыгъуэу 2500-рэ 
иIащ. Абыхэм ящыщу зекIуэр 600-700-м щIи-
гъуртэкъым, адрейхэм якIэлъыплъын хуейт. 
Мы зэманым къыхуэнэжар зыхуэдизыр зыми 
жиIэфынукъым, ауэ я нэхъыбэр зэракъу там 
шэч хэлъкъым. Апхуэдэу къэлъытэн хуейщ  
украин машинэ зыкъом Донбассыр зыхъу-
мэхэм зэраIэщIыхьари. Ахэр иджыпстуи къа-
гъэсэбэп.

НаIуэу зэрыщытщи, зауэ Iуэху хэхам Украи-
нэр щыхагъащIэ. Атлантикэ ищхъэрэ блокыр 
къы дэмыIэпыкъуамэ, абы щIэх дыдэ зитынут. 
Мис аращ «Леопард»-хэр къыздикIар. 

Германием и канцлер Шольц Олаф жиIащ 
зэ кIэ апхуэдэ «хьэкIэкхъуэкIэу» 14 Киев зэ-
рыриты нур – зы взвод хуэдиз. США-м и пре-
зидент Байден Джо арэзы хъуащ «Абрамс» 
американ танк 31-кIэ Украинэм зыщIигъэкъуэ-
ну. Пэжу, мазищ 3 - 4 дэкIмэ. «Удын зэхэдзэм» 
хэлъхьэныгъэ хуащIыну я мурадщ Испани-
ем, Нидерландхэм, Португалием, Финлянди-
ем, нэгъуэщIхэми. Канадэм япэ «Леопард»-р 
 Украинэм иригъэшакIэщ. Дауи, лъэныкъуэкIэ 
щытынукъым Инджылызри. Абы зегъэхьэзыр 
и «Челленджер-2» танк 14 Киев иритыну. 

Псори зэхэту танк 300-м нэсыну хуагъэфа-
щэ. Ауэ, къытедгъэзэжынщи, къызэрагъэдзэ-
кIыфыну абыхэм щытыкIэр? Ар зи фIэщ 
 хъунур цIыху зэхэзещхъуэнхэрщ. 

Абы щыгъуэми, украин щIалэхэр езыхэм я 
дежкIэ щIэуэ щыт техникэм хуегъэсэным ма-
зэ бжыгъэ, уеблэмэ зы илъэс зэрытекIуэдэ-
нум шэч хэлъкъым. ЩIэ псоми хуэдэу, езы ма-
шинэхэри гугъуу зэхэлъщ. Ахэр зехьэным, зы-
хуей хуэгъэзэным куэд пыщIащ. Хэбгъэ зыхь мэ,  
къутэмэ, Украинэм щащIыжыфынукъым.

А псоми я щIыIужкIэ, тонн 65-рэ зи хьэ лъагъ 
«Леопард»-хэр Украинэм и лъэмыжхэмрэ 
гъуэгу хэмрэ езэгъынукъым. Флъагъурэ зэ-
гупсысын хуейхэр куэду къызэрыкъуэкIыр? Дэ 
и гугъу тщIыххэркъым а «хьэкIэкхъуэкIэхэм» я 
нэхъыбэр нэщэнэуапIэ зэрыхъунуми, уеблэмэ 
зы кIэкхъу щIамычу зэракъутэнуми. 

Ауэ сыт къэхъуми, КъухьэпIэ зэкъуэтым 
щи  гъэтынукъым Киев IэщэкIэ зэщIиузэдэн. 
Илъэс ипэкIэ Шольц идэххэртэкъым Укра-
инэм «Леопард»-хэр етыным тепсэлъыхьын. 
Иджы, мис, «хабзэм» кърагъэзэгъащ. Абдеж 
дыдэми щыщIадзащ «Ф-16» кхъухьлъа тэ хэр 
иратыну къызыпхагъэIукIыу. Президент Бай-
ден апхуэдэ упщIэм жэуапу иритащ: «Хьэуэ!». 
АрщхьэкIэ США-р зи пашэ ди жа гъуэгъу къэ-
рал хэр я псалъэм зэрытемытым псори щы -
гъуазэщ. Сыт абы къикIыр? ЩIы  хъурейр еща-
нэ дунейпсо зауэм хуэкIуэнкIэ щыIэ шына-
гъуэм зэрыхэ хъуэрщ. Иджы мыбдежи къа-
щыхуэсэбэпыркъым тхыдэм къыхахын хуея 
дерсхэри. 

ШАЛ Мухьэмэд.

къэгъэшыпIэ гуэрым ды-
зэрыфIэкIыу, «мис мыра-
къэ?» хужыпIэну, Руслан 
къы щытпэплъэну «зи цIэ 
ириIуа» щIыпIэр къэтцIы-
хуащ. Гу лъыттащ лъагапIэ 
цIыкIуми, абы и щыгум Iэ-
дакъэжьауэ ищIауэ къыте-
ува щIалэми. 

ИужькIэщ дэ къыщыд-
гурыIуэжар, хыIуфэ рыс  
адыгэ нэрыбгэм, къы щы-
тIущIэн папщIэ, а щIы-
пIэр къыщIыхихар: аб-
деж ращ щиухыр маши-
нэ псынщIэхэм къате-
мы хьэлъэу ущызекIуэ 
хъу   асфальт тепхъуэр. 
Адэ кIэ зэрыбыркъуэшыр-
къуэм къинэмыщIауэ,  гъуэ-
гур ныджэм зыщ хьэ щы-
зыIэтыкIа къуакIэбгыкIэхэм 
йохьэ. 

А щIыпIэм и дахагъымрэ 
абы пыщIа хъыбархэмрэ, 
къы дэхъулIэмэ, иужькIи 
дытепсэлъыхьынщ. Мызы-
гъуэгукIэ, Шахэпэ дэс 
Тхьэрыкъуахъуэ Руслан и 
унагъуэр къызэрытIущIа 
щIыкIэм и гугъу тщIынщ. 

Псыхъуэм 
дыщызэIуощIэ

Къэхъуар гъэщIэгъуэнщ.  
Тхьэрыкъуахъуэ Руслан 
 гъунэгъу къызэрытхуэхъуар  
къызэрыдгурыIуауэ (щIы-
уэп сым хэтынкIэ дримы-
къуа нэхъей!), Шахэ 
къы рылъэ джабалъэм 
къыщыкIэщIиIущIыкIа, ар-
хъуанэ теплъэ зиIэ куупIэм 
псори дызыIэпишат. А жьэ-
гъум хуэфIу кIэщIэлъадэ 
псым зыхэбгъэмбрыуэн-
кIи ущесынкIи дэгъуэт. 
Аб дежым дызэгупсыса-
ращ, «сытуи щIэхыIуэу 
къыт пежьат, атIэ, мы ди 
бысымыр?» - жытIэри.

АфIэкIаи хэлъакъым. 
ЗекIуэ гъуэгуанэ зэдытета 
щIалиплIым щыщу сэ зым 
фIэкIа къэмынэу, адрей-
хэр зы напIэ дэхьеигъуэу 
а архъуанэм къыхэхутащ, 
ялэжьым упщIи-щIэщхъуи 
хэлъ ямыгугъэжу. 

Сэтей-ныджэм си закъуэ  
сыкъинащи, бысымыр къы-
зэх сэнтхымкIэ соплъэкI, 
«ярэби мы си гъусэхэм 
емыкIу къызамыгъэхьащэ-
рэт!» гупсысэми сиIыгъщ. 
Руслани, зыIэжьэныр зигу 
къэмыкIыххэм хуэдэу, лъэ-
бакъуэхъу хъужауэ, бжьэпэ 
цIыкIум зыкъригъэщэтэха-
щи, ди зэхуаку дэт псым, и 
гъуэншэдж лъапэхэр дри-
гъэджэрэзеяуэ, къыхохьэ.

Дыгъэ бзийр зы хэп-
щIыпщIэ Шахэ хэс гупым я 
нэхъыжьым соджэ, адрей-
хэри къыздыхишыжу, езы-
ми гуфIэжу къакIуэ щIа-
лэм дыпригъэжьэну. Тхьэм 
щхьэкIэ, Хьэбас, псом япэ 
зыкъищIэжри, архъуанэм 
къыхэкIыжащ, Руслан и 
къыIухьэгъуэ дыдэм ири-
хьэлIэуи къыдбгъэдыхьащ. 

НыбжьыщIэхэр апхуэди-
зу щIэнэжэгужэми зыгъэ-
фIэнкIэ щIримыкъужми 
щхьэусыгъуэ иIэт: абыхэм 
къагурыIуат лъэс къэкIу-
хьыныр и кIэм зэрынэблэ-
гъари дыздынэса щIыпIэм 

бы сым зэрыщыдгъуэта-
ри. ИтIани, Хьэбас, мо 
цIыкIухэм я джэгукIэр 
имы курэ имыбгыу къи-
лъытэжри, и къуэ Аслъэнрэ 
абы и ныбжьэгъу Амиррэ 
егуоуащ: 

- Хъунщ иджы, ауэрэ зыв-
мыщIу псым фыкъыхэкIи, 
мы къыIухьам фыкъыбгъэ-
дыхьэ! – жиIэри.

Руслани ар диIыгъащ:
- ФынакIуэ, фынакIуэ! 

Мы псымкIэ зывмыгъэн-
щIа мэ, дыздэкIуэми ар 
щыIэщ, – жиIэри, нэхъыщIэ 
цIыкIухэм яхуэгуфIащ. 

Бысымым ди хьэп шып-
хэм ящыщ къыщищтэм, до-
лъагъу: нэпкъым бзылъху-
гъэ лъагъугъуа фIэ гуэр 
тетщ, машинэ псынщIи 
къыбгъэдэтщ. Абдежым 
дигу къэкIаращ: «Мыр, да-
уи, Руслан и щхьэгъусэрщ, 
гъущIышри а тIур мы 
щIыпIэм къэзышэсарщ». 

Къытпежьахэм ди хьэп-
шыпхэр я машинэ гупкIэм 
ирагъэзагъэщ, дэри да-
гъэкIэсыжри, Шахэпэ (Го-
ловинкэ) щаIэ я щIапIэр 
здэщыIэ лъэныкъуэмкIэ 
ирагъэзыхащ. Арыххэуи, 
ШахэкIеишхуэ (Большой 
Кичмай) шапсыгъ къуа-
жэм дыдэжащ. Ар хы Iу-
фэм километри 7 хуэдизкIэ 
пэIэщIэщ, щIыпIаплъэхэр 
дэзыхьэх тIуащIэ телъы-
джэр и хэщIапIэу. 

Бысымхэм дыщынашэ-
сым, зэщхьэгъуситIым я 
бын цIыкIухэр, къыIулъэдэ-
жа машинэм гу зэрылъа-
тэу, пщIантIэм къызэрыдэ-
хащ, алъандэрэ къызэрыт-
пэплъар къыдагъащIэрэ 
къыт хуэгуфIэхэу. 

Абдежым дэ зыхэтщIащ 
Тхьэрыкъуахъуэхэ хьэщIа-
гъэ  къызэрыдахынури 
псэ  тын шыгъуэ нэс я деж 
зэрыщыдгъуэтынури. «Шы-
гум» ди хьэпшыпхэр къызэ-
дитхри, дыгъэпсым щIи-
гъэна пщIантIэ Iэхуитлъэ-
хуитым зыщызыукъуэдия 
жызумейм и лъабжьэм ды-
щетIысэхащ.

Псышхуэм
зыкъызэрыддищIар

Дэ, гъуэгу зэдытета-
хэм, хьэщIэщ папщIэу пэш 
щхьэхуэ тхуагъэхьэзырати, 
шэджагъуашхэ нэужьым 
абы зыщедгъэщIащ. Рус-
лан лэжьыгъэ IуэхукIэ Iу-
кIа ти, пщыхьэщхьэхуегъэ-
зэкIыу къигъэзэжащ. Асы-
хьэтуи къыджиIащ нэхъы-
щIэ цIыкIухэр (езым 
ейхэ ри яхэту) куэд щIауэ 
зы щIэхъуэпс «псышхуэм» 
дызэришэр. 

ЦIыхухэм я къыIухьэгъуэт. 
Хы щхьэфэм къэукъубеяи-
фэ тетми, ныбжьыщIэхэм 
дуней тхъэгъуэр зэра-
хьэрт. Абдежым дгъэщIэ-
гъуаращ. Бысымымрэ и 
къуэ нэхъыжьымрэ, тIу-
ри нэжэгужэрэ Iэпкъ-
лъэпкъ псынщIэхэу, псы 
зы къэзыIэтам, я гъащIэм 
ямылъэгъуам хуэдэу, хуэнэ-
хъуеиншэу щыгуфIыкIхэрт, 
хэлъадэрти хысыджхэм 
зыкIэщIадзэрт. Ар зы-
лъагъу  дэри, ещхьыркъа-
бзэу джэгуным дыхуэпаб-
гъэрти, псым и зыщIыкIэм 
зыдедгъэкIурт: къыщы кIуа-
тэм зредгъэхьэлIэрэ ды-
къыфIыщIэпхъуэу, щы Iу-
кIуэтыжкIэ «нэщI» къэхъу-
жа мывэ кIэщхъым зыхэд-
гъэджэразэу. 

Езы псыми, дызэ ры-
дэджэгур игу ирихьа 
фIэ кIа умыщIэну, зэми 
 къы дэ  дзакъэ-къыдэпхъуэ 
хуэдэу зыкъыдигъэлъа-
гъурт, мыдрейм дежи къы-
дэдэхэщIэжырт. 

Уегупсысмэ, ар, дауи, 
телъыджэщ: цIыхур щIы-
уэпсым сабийм хуэдэу гу 
къабзэ-псэ къабзэу щыщы-
гуфIыкIкIэ, езыми зэрызы-
къыдищIыр. 

КЪУМАХУЭ Аслъэн.

хэр зэрызэкIэлъыкIуэм хуэ-
дэу, зэрыхъур 69,6-рэ, 
72,2-рэщ. Псори зэхэту про-
дукцэу къыщIагъэкIымкIи 
(ВВП) хуабжьу зэщхьэщокI  
– япэм ар доллар трил-
лион 18,3-м щыщIигъумэ, 
мыдрейм доллар трилли-
они 3,5-м зэрыщхьэщыкI 
щыIэкъым. ЗэрыгурыIуэ-
гъуэщи, нэ гъуэщI къэрал-

хэм хьэпшыпу иращэмкIи 
гъунэгъууи  зэлъэщIыхьэр-
къым; 2022 гъэм и мазэ 11-м 
зэрыщытам тещIыхьауэ, Пе-
кин доллар триллиони 3-рэ 
мелард 290-рэ я уасэ, Де-
ли - доллар мелард  420-рэ. 
Адрей бжыгъэ хэм ящыщу 
къэдгъэлъэгъуэнщ  ВВП-м 
зэрыхэхъуэ псынщIагъэмкIэ  
Индиер проценти 3-кIэ КНР-м 
япэ зэритыр. Апхуэдэу щынэ-
хъыбэщ лэжьэфыну ныб-
жьым итхэри (цIыху ме луан 
773-рэ). Иужьырейр къы зы-
хэкIар Индием зи ныбжьыр 
илъэс 30-м нэмыса  щIа-
лэгъуа лэр зэрыщыкуэдырщ. 

Урысейм и сэбэп хэлъщ 
ныбжьэгъугъэ зыхудиIэ къэ-
ралитIми я Iуэхухэр ефIэ-

кIуэным. Иужь зэманым  УФ-м 
хегъа хъуэ абыхэм ядищI са-
тум. Псалъэм и хьэтыркIэ, 
зы илъэсым Индием ищэху 
щIыдагъэр хуэдэ 20-кIэ нэ-
хъыбэ хъуащ. Ауэ ар щIэдза-
пIэ къудейщ. IэщIагъэлIхэм 
къалъытэ газу ищэхуми куэд-
кIэ хэхъуэну. СССР-р къутэ-
жа иужь къэрал унафэр зы-
Iэ щIыхьа «реформатор ныб-
жьыщIэхэм» я зэранкIэ Iэпэ-
дэгъэлэл ящIауэ щытащ 
Уры сейм а къэралхэм яху-
иIэ зэхущытыкIэхэр - я гупэр 
зыхуэгъэзар Европэмрэ Аме-
рикэмрэт. Иджы ахэр зэфIа-
гъэувэжын хуей мэхъу. Ин-
дием ди Iэщэхэр ещэху. 
И цIыхухэр зэкIэ къулей-
сызми,  псынщIэу зэрызи-

ужьым щыхьэт тохъуэ и ВВП-р 
зэ рыдэкIуейр, абы и лъэны-
къуэкIи куэдым япэ итщ. 

Китайм и гугъу пщIымэ, 
абы и зэранышхуэ къекIащ 
илъэс куэдкIэ унагъуэ къэс 
зы бын фIэкIа яIэну хуит ща-
щIу зэрыщымытам. ЦIыхухъу-
хэр цIыхубзым бжыгъэкIэ зы-
къомкIэ щхьэпрыкIынри къы-
зыхэкIар а щхьэусыгъуэрщ. 
Унагъуэхэр хуейт я бын за-
къуэр щIалэ цIыкIуу щы тынуи, 
хъыджэбз цIыкIу зыщIамы-
гъахъуэмэ нэхъ къащтэрт. 
Иджы апхуэдэ мардэр КНР-м 
щагъэкIуэдыжащ, ауэ абы и 
Iэужьыр пIалъэ кIыхькIэ зы-
хащIэнущ. Псалъэм и хьэтыр-
кIэ, дызэрыт лIэщIыгъуэм 
ирихьэлIэу Китайм и цIыхухэр 
иджыри мелуани 109-кIэ нэхъ 
мащIэ хъуну хуагъэфащэ. 
Абы щыгъуэми зи гугъу тщIы 
бжыгъэм Индием щыхэхъуэ-
нущ 2050 гъэр къэсыхукIэ. 

МЭХЪШОКЪУЭ Мухьэмэд.

Зыкъом щIауэ зытепсэлъыхь Iуэхур наIуэ хъуащ - Индиер 
цIыху бжыгъэкIэ щхьэпрыкIащ иджыри къэс абы и лъэны-
къуэкIэ бжьыпэр игурэ и щхьэрэ зэтелъу зыIыгъа  Китайм. 
IэщIагъэлIхэм къызэрахутамкIэ, а къэралым мы зэманым 
щопсэу цIыху меладрэ мелуан 417-рэ – КНР-м нэхъ рэ ме-
луани-5-кIэ нэхъыбэ. Зыкъомым хуагъэфащэ ар корона-
вирусым и зэрану: пандемием и зэманым Китайм мардэ 
ткIийхэр щагъэувауэ щытащ, ауэ ахэр щыапхуэдакъым Ин-
дием. 

Къэрал концерт гъэлъэгъуапIэм мазаем и 17-м фрагъэблагъэ КъБР-м щIыхь 
зиIэ и артист, композитор, дунейпсо зэпеуэм и лауреат Растеряев Игорь и концер-
тым. Ар къызэрагъэпэщащ Темыркъан Борис и цIэр зезыхьэ Къэбэрдей-Балъкъэр 
къэрал филармониемрэ КъБР-м ЩэнхабзэмкIэ и министерствэмрэ.

Концертым и программэм хыхьэу, УФ-м щIыхь зиIэ и артист Темыркъан Пётр 
зи художественнэ унафэщI икIи зи дирижёр нэхъыщхьэ оркестрым симфоние хэр 
щигъэзэщIэнущ, уэрэдхэр щыжаIэнущ. Пшыхьыр ягъэдэхэнущ Къэбэрдей-Балъ-
къэр, Къэрэшей-Шэрджэс республикэхэм щIыхь зиIэ я артисткэ Шэрджэс Iэси-
ят, Къэбэрдей-Балъкъэр, Адыгэ республикэхэм щIыхь зиIэ я артист Гуазэ Тимур, 
Музыкэ къэрал театрым и артист Енин Евгений сымэ, нэгъуэщIхэми. 

Концертыр сыхьэт 18-рэ дакъикъэ 30-м щIидзэнущ. УпщIэ зиIэхэр фыпсалъэ хъу-
нущ мы телефонхэмкIэ: 42-63-20; 77-44-28.

Концертым  фрагъэблагъэ
ХъыбарегъащIэ

Командэхэр

1. «Автозапчасть»
2. «Шагъдий»
3. «ГорИс»
4. «Искра»
5. «Тэрч»
6. «Ислъэмей»
7. «МАХ»
8. «Шэджэм-2»
9. «Спартак-Д»
10. «ХьэтIохъущыкъуей»
11. «Бабугент»
12. «Мурбек-ФШ»
13. «Псыгуэнсу»
14. «Инал»
15. «Локомотив»
16. «КъБКъУ»

И гъэсэнхэр узэрыгушхуэнщ Лъахэхутэ ныбжьыщIэхэр
    утыку къохьэ

Гъуазджэ

Кинорежиссёр цIэрыIуэ, ФИПРЕССИ 
дунейпсо зэгухьэныгъэм, Тарковский 
Александр, Урысейм и Къэрал саугъэт-
хэм я лауреат, Европей киноакадемием 
къызэрилъытамкIэ, режиссёр нэхъыфIи 
100-м ящыщ, «Золотой лев» саугъэтыр, 
Япон орденыр зыхуагъэфэща Сокуров 
Александр ди республикэм щыщ и 
гъэсэн режиссёрхэм ехъулIэныгъэфIхэр 
яIэщ. 

Сокуров Александр 1951 гъэм Иркутскэ 
областым къыщалъхуащ. И адэм дзэм 
 къулыкъу щищIэрти, унагъуэр щIэх-
щIэхыурэ Iэпхъуащ. Къапщтэмэ, Польшэ-
ращ япэ классым щыкIуар, курыт школыр 
Тыркумением къыщиухащ. 1968 гъэм ар 
щIэ тIысхьащ Горький къалэм дэта къэрал 
университетым тхыдэмкIэ и къудамэм. 
Иджыри щыстудентым а къалэм и телеви-
денэм щылэжьащ. Тхыдэ факультетыр 
 къиуха нэужь, ВГИК-м и режиссёр къуда-
мэм щIэтIысхьащ, и гъащIэр кином ирип-
хыну и мурадти. 

80 гъэхэм я кIэхэм Сокуров Александр и 
художественнэ, документальнэ фильмхэр 
кинотеатрхэмрэ фестивалхэмрэ щагъэ-
лъагъуэ хъуащ. Радиоми телевиденэми 
здэлажьэм, кинематографист щIалэгъуа-
лэр и лэжьыгъэм и щэхухэм хигъэгъуа-
зэрт. 90 гъэхэм Санкт-Петербург и телеви-
денэм абы щригъэкIуэкIыу щытащ 
 «Ост ров Сокурова» нэтыныр. Абы щы теп-
сэ лъыхьырт иджырей щэнхабзэм ки-  
  н ематографым щиубыд увыпIэм. ЩIэуп -
щIэшхуэ дуней псом щызиIа и фильмхэм 
ящыщщ «Русский ковчег», «Круг второй», 
«Мария», «Петербургская элегия», «Скорб-
ное бесчувствие», «Дни затмения», «Спа-
си и сохрани», «Молох», «Телец», «Алек-
сандра», «Фауст», «Пример интонации», 
«Камень», «Восточная Элегия», «Узел» 
фильмхэр. 

Сокуровыр щIэх-щIэхыурэ Къэбэрдей-
Балъкъэрым и хьэщIащ, и фильмхэр щи-
гъэлъагъуэу. Абыхэм ящыщщ республи-
кэм исхэм ягу дыхьауэ щыта «Читаем 
«Блокадную книгу» и документальнэ фи-
льмри. 

КъБКъУ-м и ректор Къарэмырзэ Барэс-
бий и жэрдэмкIэ, 2010 гъэм университе-
тым гъуазджэмрэ хъыбарегъащIэ Iэна-
тIэхэмкIэ и факультетым къыщызэIуахат 
киномрэ телевиденэмрэ я режиссёр къу-
дамэр - Сокуров Александр и творческэ 
лъэщапIэ. КъыжыIапхъэщ, иригъэджэну 
щIалэгъуалэр езы Сокуровым къыхихыжа-
уэ зэрыщытар. Ахэр Коваленкэ Кирэ, Би-
токъу Владимир, Золотухин Александр, 
Хьэмокъуэ Олег, Бэлагъы Къантемыр, Му-
саевэ Малика, Къалмыкъ Марьянэ, Мэс-
тафэ Тинэ, Эфендиев Гаджимурад, Къэ-
занш Марианэ, Дэхъу Анзор, ЗекIуэрей Бе-
слъэн сымэщ. Езы Сокуровым къыдэкIуэу, 
а  къудамэм и студентхэр ирагъэджащ фи-
лолог Аверкин Борис, искусствовед Чечот 
Иван, киновед Гусев Алексей, Москва, 
Санкт-Петербург, Кавказ Ищхъэрэм, Ев-
ропэм, Америкэм и Штат Зэгуэтхэм щыщ 
кинооператорхэм, сценаристхэм, продю-
серхэм, актёр IэзагъэмкIэ егъэджакIуэхэм. 
Симфоние оркестрым иригъэдэIуэн, спек-
таклхэм иригъэплъын, музейхэм зыщри-
гъэп лъыхьын папщIэ, Сокуровым и гъэ-
сэн  хэр Владикавказ, Псыхуабэ, Санкт-Пе-
тербург къалэхэм ишэрт. 

Сокуровым и гъэсэн режиссёрхэм я лэ-
жьыгъэхэр ди республикэми, гъунэгъу 
щIыналъэхэми, хамэ къэралхэми ща-
гъэлъэгъуэну хунэсащ. ЩIэныгъэфI зэра-
ритаращ абыхэм я ехъулIэныгъэхэм лъаб-
жьэ яхуэхъуар. Псалъэм папщIэ Берлин, 
Венецием, Локарнэ, Клермон-Ферране, 
нэгъуэщI щIыпIэхэми ще кIуэкIа дунейпсо 
кинофестивалхэм режиссёр ныбжьы щIэ-
хэм къыщыхуа гъэфэщащ саугъэт зэмы-
лIэужьыгъуэхэр. Канны щекIуэкIа «Кино-
тавр» фестивалым и щIыхь тхылъхэр къа-
хьэхуащ Къалмыкъ Марьянэ триха «Она 
ждёт», Мусаевэ Малика и «Приоткрывая 
дверь» фильмхэм. 

- Мастерскойм и къарукIэ Кавказ Ищ-
хъэрэм кинематографием зыщедгъэу-
жьы нырт ди къалэн нэхъыщхьэр. ЗекIуэ-
рей Беслъэнрэ сэрэ кинематографхэм я 
дэIэпыкъуэгъу «Южный полис» фондыр 
Налшык къыщызэIутхат, фильмхэр тет-

Тыркум щыпсэу адыгэ 
тхьэмадэхэм ящыщ зым зэ-
гуэрым зыхуагъэзат адыгэр 
адрейхэм къазэрыщхьэ-
щыкI нэщэнэхэр къахуриб-
жэкIыну. НэхъыжьыфIыр 
хэгуп сыс ыхьащ, зыхилъэса 
гуп сы сэ куухэм, зи адэжь 
лъахэ зыбгынэу хамэ щIы-
налъэ хэм къыщыхута тхьэ -
мыщ кIэхэм я фэм дэкIа 
 гугъуехь псори и нэгу щIэ-
рыщIэу щIэ кIыжым ещхьу и 
нэгур къызэхэуфащ, зэпи-
шачэ пса лъэхэм я мыхьэнэр 
зэ рызыхищIэри къыхэщу 
щым хъуащ.

«ДУНЕЙМ лъэпкъыу тетыр 
къэзыгъэщIар Тхьэращ, я 
 Iэпкълъэпкъ пщыкIутIкIи зэ-
хуэ дэщ, ирипсэлъэну бзэ зэ-
ра IуилъхьамкIи зэщхьэ щы-
кIыр къым, ялэжьым кърикIуэ-
нур зы хуэдэр зэрагъэзэхуэну 
а къыл къазэрыритыжамкIи 
зэщ хьщ. Ауэ дэтхэнэми щIыгу 
зырызыххэ яритащ, абы хуэ-
фэщэн дуней зыхэщIи ябгъэ-
дилъхьащ, а псор къы-
зэриIуэтэн анэбзи яIурилъхьэ-
жащ. Хэти еупщI, щалъхуа 
 лъахэм хуэдэ щымыIэу жиIэ-
нущ. Адыгэхэри дынэхъ лей-
къым – дыкъызыхэхъукIа щIы-
гужьым ипэ идгъэщ къэхъуа-
къым, абы дыщIыщIэзэуари 
аращ. Адыгэр кърипцIыхуну 
нэщэнэ зыбжанэ щыIэщ. 
Анэбзэр IэщIэхуами, лъэп-
къым щыщу зыкъэзылъытэж 
дэтхэнэ зы адыгэми и адэ-
цIиблыр ищIэнущ, ар зыуэ. 
ЕтIуанэрауэ, а адэжьхэр щып-
сэуа щIыпIэхэм щыгъуэзэ-
нущ, зэрахьэ фIэщыгъэхэмкIэ 
ицIыхунущ. Ещанэрауэ, Аж-
джэрий и къуэ Кушыкупщ зи 
хэтымрэ зэрихьа лIыгъэмрэ 
фIэкIыпIэ имыIэу хищIыкIы-
нущ», – жиIащ, гупсысэм къы-
хэкIыжу. Хъыбарыр кIыхьщ, 
ауэ нэхъыщхьэр илъэсищэрэ 
щэ ныкъуэм щIигъужауэ ха-
мэщI щыпсэу адыгэхэм лъэп-
къыщхьэм и нэщэнэхэр къы-
щыхагъэщкIэ, я къуэпсхэр Iэ-
малыншэу адэжь лъахэм 
къы зэрадзырщ, къащIэхъуа 
щIэблэм я гупсысэри хъуап-
сэри абы къызэрырапхырщ. 
Гугъэр адэжь щIэинщ, жаIэ. 
Зэгуэр IэмалыншагъэкIэ къы-
зэранэкIа адэжь хэкум жьа-
кIэпэ нэпсыр хущIагъэкIыу, 
пыхьэу зи дуней Iыхьэр зы-
хъуэжа тхьэмыщкIэхэм я 
щIэб лэт иджы апхуэдэ гупсы-
сэхэр зэкIэлъызыгъакIуэр, 
лъэпкъ гугъапIэхэр зэхэзымы-
гъэкIыжыр.

Апхуэдэ гъэсэпэтхыдэкIэ 
гъэн щIа адыгэ Iущыгъэхэм 
къигъэщIащ ХьэтIохъущокъуэ 
Къазий и цIэр зезыхьэ Адыгэб-
зэ Хасэм иджыблагъэ иригъэ-
кIуэкIа, щIыпIэхэм я фIэщы-
гъэмрэ тхыдэмрэ зэхуэхьэ сы-
жыным теухуауэ Къып Мэхь-
муд и фэеплъу зэхаша 
«Лъ ахэеджэ» дунейпсо щIэ-
ныгъэ-узэщIакIуэ зэхуэс-зэ-
пеуэр. ХамэщIым зи гъащIэ 
Iыхьэр щезыхьэкIа нэхъыжь-
хэм адэжьхэмрэ хэкужьымрэ 
я цIэхэм апхуэдиз Iулыдж 
щыхуащIакIэ, а нэрымы-
лъагъу къуэпсхэм къызда-
дзыж лъа хэм къихъухьыну зи 
насып къихьа ныбжьыщIэхэм 
апхуэдэ щIэныгъэ зэраб-
гъэдэлъри наIуэ къащIыну ху-
щIэкъуащ къызэгъэпэща кIуэ-
хэр. ИкIи, гуапэ зэрыхъунщи, 
зэрыщыгугъам хуэдэу къы-
щIэкIащ.

«Лъахэеджэ» фIэщыгъэ да-
хэр зрата зэхуэс-зэпеуэм зы-
хуи щIыжа мурадхэм ящыщт 
адыгэ щэнхабзэм и къэгъэ-
щIыгъэ зэмылIэужьыгъуэхэм 
щІалэгъуалэм гу лъари-
гъэтэныр, абы пщIэ хуищIын 
икIи ихъумэн зэрыхуейр къа-
гуригъэIуэныр, лъэпкъым и 
блэкIам щигъэгъуэзэныр, 
щIыпIэхэм я фIэщыгъэмрэ я 
тхыдэмрэ ящIэу къэ-
гъэтэджыныр, ар пщIэ 
зыпылъ Iуэхугъуэу зэ ры-
щытыр я фIэщ ищIыныр. 
 Къы зэгъэпэщакIуэхэр хущIэ-
къуащ къуажэ зэмылIэужьы-

гъуэ хэм къикIа ныбжьы щIэ-
хэм я лэжьыгъэр зэ  хуэс-
зэпеуэм хэт дэтхэнэ зыми 
зэхрагъэхыну, абы ехьэлIа 
псалъэмакъым къыхашэну. 
Апхуэдэ щIыкIэкIэ жэр-
дэмщIакIуэхэр хуейт Хэкум и 
гъунапкъэхэр ныбжьыщIэр 
къыщыхъуа къуажэм деж 
къызэрыщымыувыIэр, атIэ 
абы адыгэбзэкIэ псалъэ дэт-
хэнэ зыми и жылэр къы-
зэрыхыхьэр зэхригъэщIыкIыну, 
ари дэтхэнэми я щIыгу кIапэу 
зэрыщытыр зыхригъэщIэну.

Зэхуэс-зэпеуэм хэтащ щIы-
налъэм курыт щIэныгъэ щра-
гъэгъуэт и IуэхущIапIэхэм я                  
7 - 11-нэ классхэм щеджэ 
 ныб жьыщIэхэр. Абыхэм 
 къахэ кIащ къуажитIым, къуа -
жи щым я щIыпIэцIэхэр къэ-
зыхутахэри, щалъхуа лъахэм 
епха фIэщыгъэхэр зэ хуэ-
хьэсыным къыщыувыIахэри. 
Ауэ дэтхэнэри хьэлэмэт 
ищIырт, щIыпIэцIэхэр къы-
зэрыкIуэу зэхуадзыс къудей 
мыхъуу, абыхэм епха IуэрыIуа-
тэхэр зэрызэхуахьэсыжам, нэ-
хъыжьхэм я деж щатхыжа 
тхыдэжьхэр къызэрырапхэ-
жам, архив е тхыдэ тхыгъэхэр 
тегъэщIапIэ къызэрыхуа-
щIам, сурэтхэмрэ видео теп-
лъэ гъуэхэмрэ къызэрыгуа-
дзэжам.

Къыхэгъэщыпхъэщ щIы пIэ-
цIэхэр зэхуэхьэсыжыныр зы 
махуэ лэжьыгъэу зэры щы-
мытыр, ар нэсу зэгъэпэща 
 хъун папщIэ далэшхуэ дэхын 
зэрыхуейр. Къызэгъэпэща-
кIуэхэм зэрыжаIэмкIэ, утыкум 
кърахьахэм сабийхэр ще лэ-

жьым, ахэр егъэджакIуэхэм 
яунэтIым къыщымыувыIэу, 
унащхьэ чэзууэ нэхъыжьхэм я 
деж ядэкIуэу, и жыжьагъ- 
гъунэгъуагъым емылъытауэ 
бгыхэм, къуэладжэхэм, Iуащ-
хьэхэм цIыкIухэм я гъусэу 
ядыдэкIыу зэрыщытар.

Къэхутэныгъэхэр езыгъэ-
кIуэкIахэм Iуэхугъуэ куэд къа-
лъытэн хуейт. Псом япэрауэ, 
ар адыгэбзэкIэ тхауэ, къыхэщ 
фIэщыгъэхэр зэIубзу, щыуа-
гъэ хэмыту щытын хуейт. Абы 
къищынэмыщIауэ, зэхуэс-зэ-
пеуэм и къэпщытакIуэхэм 
 къалъытэнут лэжьыгъэм къы-
щыхьа щIыпIэцIэхэр, абыхэм 
епха тхыдэ хъыбархэр, я къэ-
IуэтэкIэр, абыхэмрэ лэжьы-
гъэр зыхуэунэтIа Iуэхугъуэмрэ 
зэрызэпэджэж, зэрызэтехуэ 
щIыкIэр, зэрагъэпщэнут лэ-
жьыгъэм и щIэщыгъуагъыр, 
абы хэлъ щхьэхуэныгъэхэр. 
ФIа гъыр щызэхагъэкIкIэ, 
къы халъытэнут лэжьыгъэм 
гуэдзэн хуащIа сурэтхэр, кар-
тэхэр, документхэр, архив 
тхылъымпIэхэр.

Зэхуэс-зэпеуэр щекIуэкIащ 
Къэбэрдей-Ба лъкъэрым 
егъэ джакIуэ IэнатIэм пэрыт-
хэм я IэщIагъэмрэ щIэны-
гъэмрэ щыхагъахъуэ инсти-
тутым. Зэпеуэм хэтхэм Iэмал 
яIащ я къэпсэлъэныгъэр ви-
деотеплъэгъуэхэмкIэ щIагъэ-
быдэжурэ гъэщIэгъуэну ира-
гъэкIуэкIыну. Ауэ, шэч зы-
хэмылъращи, уасэ зимыIэр 
сабийхэр зи гугъу ящI Iуэху-
гъуэхэм узыIэпишэу зэрытеп-
сэлъыхьырт, зым нэхърэ ад-
рейр нэхъ щIэщыгъуэжу бзэм 

и Iэмалхэр къагъэсэбэпурэ 
щIыпIэхэр уи нэгу къызэ ры-
щIагъэувэрт. Къэпщы та кIуэ-
хэм къызэрыхагъэщащи, дэт-
хэнэ лэжьыгъэри гунэст, нэ-
хъыфIыр къыпхухэмыгъэкIыу. 
Апхуэдэу щыт пэтми, нэхъыфI 
дыдэр къыщыхахым, 
къэпсэлъэныгъэмрэ лэжьы-
гъэ гъэпсыкIэмрэ къадэкIуэу, 
утыку итыкIэми, адыгэбзэм 
гушхуауэ зэрырипсалъэми 
еплъащ. 

ЩIэныгъэ зэхуэс-зэпеуэм 
кърахьэлIа лэжьыгъэ псоми 
хэплъа нэужь, къэп щыта кIуэ-
хэм увыпIэхэр мыпхуэдэу 
зэщхьэщагъэкIащ:

зэхуэсым и Гран-прир хуа-
гъэфэщащ Инарыкъуей къуа-
жэм дэт, Пэнагуэ Азэмэт-
джэрий и цIэр зезыхьэ курыт 
еджапIэм щыщ ДыщэкI Яс-
минэ (егъэджакIуэ-унэтIа-
кIуэр Хьэрэдурэ Эммэщ).

Япэ увыпIэр иратащ Джэр-
мэншык къуажэм дэт курыт 
еджапIэм щыщ Соблыр Ас-
темыр (егъэджакIуэ-унэ тIа-
кIуэр ГъукIэпщокъуэ Iэсиятщ).

ЕтIуанэ увыпIэр къуа жи-
щым къикIа ныбжьыщIэхэм 
зэдагуэшащ:

Камменомост (Къармэ-
хьэблэ) дэт, Къамбий Мухьэб 
и цIэр зезыхьэ курыт еджапIэ 
№1-м щыщ Аслъэн Инал 
(егъэджакIуэ-унэтIакIуэр Бей 
Маринэщ),

Тамбовскэ къуажэм дэт, 
Щомахуэ Алексей и цIэр зе-
зыхьэ курыт еджапIэм щIэсхэу 
КIэмпIарэ Альбинэрэ Ныбэжь 
Аланрэ (егъэджакIуэ-унэ-
тIакIуэр Щомахуэ Дусэщ),

Инарыкъуей къуажэм дэт, 
Пэнагуэ Азэмэтджэрий и цIэр 
зезыхьэ курыт еджапIэм щыщ 
Шыдакъ Дианэ (егъэджакIуэ-
унэтIакIуэр Хьэрэдурэ Эм-
мэщ).

КъэпщытакIуэхэм ещанэ 
увы пIэр еджакIуэ зыбжанэм 
иратащ:

Дей (Мэртэзей) къуажэм 
дэт, Къанкъуэщ Ахьмэдхъан и 
цIэр зезыхьэ курыт еджапIэм 
щыщ Къулатэ Даринэ (егъэ-
джакIуэ-унэтIакIуэр Уэрзей 
Джульеттэщ),

Бахъсэнёнкэ (Къэсейхьэб-
лэ) дэт курыт еджапIэ №2-м 
щIэс Нэгъуей Тазрэт (егъэ-
джакIуэ-унэтIакIуэр Нэгъуей 
ХьэIи шэтщ),

Инарыкъуей къуажэм дэт, 
Пэнагуэ Азэмэтджэрий и цIэр 
зезыхьэ курыт еджапIэм щыщ 
Шэрий Дисанэ (егъэджакIуэ-
унэтIакIуэр Хьэрэдурэ Эм-
мэщ),

Аушыджэр (Дыгъужьы-
къуей) къуажэм дэт, Къардэн 
зэкъуэшхэу Къубатийрэ Къэ-
бардрэ я цIэхэр зезыхьэ курыт 
еджапIэм щIэс Къасым Иланэ 
(егъэджакIуэ-унэтIакIуэр 
Урыс-Шэшэн Людэщ),

Лашынкъей (Тохъутэмы-
щей) къуажэм дэт, Хьэгъэжей 
Джонсон и цIэр зезыхьэ курыт 
еджапIэ №2-м щыщ КIэбышэ 
Алинэ (егъэджакIуэ-унэтIа-
кIуэр Тхьэгъэпсо Альбинэщ),

Зэрэгъыж къуажэм дэт, 
IутIыж Борис и цIэр зезыхьэ 
курыт еджапIэм щыщ Лий 
 Дианэ (егъэджакIуэ-унэ тIа-
кIуэр Къалмыкъ Джульет-
тэщ),

Жэмтхьэлэ (Къуэжьыкъуей) 
Ипщэ къуажэм дэт, Шэрджэс 
Хьэсэнбий и цIэр зезыхьэ 
курыт еджапIэм щIэс Уэл-
джыр Алинэ (егъэджакIуэ-
унэтIакIуэр Жылэ Зухращ),

Налшык къалэм дэт курыт 
еджапIэ №5-м щыщ Къурмэн 
Темырлан (егъэджакIуэ-унэ-
тIакIуэр Къурмэн Эммэщ).

Сыт хуэдэ лэжьыгъэми щIэ-
ныгъэ тегъэщIапIэ къелъы-
хъуэ. Адыгэ щIыпIэцIэхэмкIэ 
къэхутэныгъэ инхэр ирагъэ-
кIуэкIащ адыгэ щIэныгъэ-
рылажьэхэу КIуэкIуэ Жэмал-
дин, Мэрэтыкъуэ Къасым, 
Темыр Рае сымэ. Шэч хэлъ-
къым, абыхэм я гуащIэращ 
лъэпкъ щIыпIэхутэ Iуэху-
гъуэхэм ублапIэ яхуэхъуар. Зи 
цIэ къитIуа нэхъыжьхэм зэхуа-
хьэсыжахэм къызэрымыкIуэу 
куэд къыхагъэхъуэфащ ныб-
жьыщIэхэм. Псоми зэдащIэ, 
хэгъэгум и дэнэ къуапи ща-
цIыху щIыпIэхэм къадэкIуэу, 
къуажэхэм унейуэ зэрахьэ 
фIэщыгъэхэр мымащIэу 
щыIэщ. Мис абыхэм я зэ-
хуэхьэсыжынми лъэпкъ щIэ-
ныгъэм куэд къызэрыхигъэ-
хъуэжыфынум и шэсыпIэхэр 
зэрыщыIэр мы зэхуэс-зэпе-
уэм къигъэлъэгъуащ.

К ъ ы з э г ъ э п э щ а к I у эхэ р 
 «Лъахэеджэм» и екIуэкIыкIэ 
хъуам хуэарэзыщ, дяпэкIи 
абы къыпащэну я гугъэщ. 
КъытщIэхъуэ щIэблэм зра-
гъэгъуэт дунейм щIэныгъэм 
зыкъыщилъыхъуэжын хуейуэ 
IэнатIэ иIэщ. Ар еджапIэм 
къыщIих есэныгъэхэм 
языхэзщ. Шэч хэмылъу, ар лэ-
жьыгъэшхуэщ, икIи жыIэн 
 хуейщ апхуэдэ IэнатIэр зи бзэ 
зыщIэжымрэ зи хэкур фIыуэ 
зыцIыхумрэ нэхъ къызэре-
хъулIэнур. Зэхуэс-зэпеуэм 
хэта еджакIуэхэми, ахэр зы-
гъэхьэзыра егъэджакIуэхэми 
зэфIэкIышхуэ зэрабгъэ дэ-
лъыр, къыхалъхьа Iуэхум 
лъагъу ныгъэшхуэ зэрыхуаIэр 
къы щIэщащи, щIэныгъэкIи 
цIыхугъэкIи зэрефIэкIуэнум 
шэч хэлъкъым.

ХьэтIохъущокъуэ Къазий и 
цIэр зезыхьэ Адыгэбзэ Хасэм 
хэтхэм зэрыжаIэмкIэ, «Лъа-
хэеджэ» щIэныгъэ зэхуэс-зэ-
пеуэм щытекIуахэмрэ къыщы-
хэжаныкIахэмрэ къахута Хэ-
кум и дахагъыр къызытещ 
щIыпIэхэм яшэу я нэгу зыщра-
гъэужьыну я гугъэщ.

ШУРДЫМ Динэ.

хын, щIыналъэм фестивалхэр къыщызэ-
дгъэпэщын папщIэ, - жеIэ Хьэмокъуэ 
Олег. – Кавказ Ищхъэрэм киностудие 
къыщызэIуахыну, «Родина» кинотеатрыр 
зэрагъэпэщыжу къыдатыну дыщеджэм 
дыкъагъэгугъат…

Налшык щекIуэкIа «FEST-хиты» дуней-
псо кинофестивалым и «Лучший дебют» 
лIэужьыгъуэмкIэ саугъэт къыхуагъэфэ-
щащ Битокъу Владимир и «Глубокие реки» 
фильмым. КинематографиемкIэ «Золотая 
тарелка» саугъэтыр зыхуагъэфэщахэр 
Къэзан щыщагъэлъэпIам, лъэпкъыбзэкIэ 
къыдагъэкIа лэжьыгъэ нэхъыфIу абы къы-
щалъытащ режиссёр Битокъу Владимир и 
«Псыежэх куухэр» фильмыр. Ардыдэм 
щагъэлъэпIащ Золотухин Александри. 
 Къагъэлъэгъуа лэжьыгъэхэм ефIэкIыу 
къа лъытат абы и Iэдакъэ къыщIэкIа 
«Маль чик русский» фильмым и сцена-
рийр икIи а лэжьыгъэм Королёв Владимир 
щигъэзэщIа ролыр цIыхухъу роль нэхъыфI 
 хъуащ. 2019 гъэм а лэжьыгъэр щагъэлъэ-
гъуащ Берлин щекIуэкIа международнэ 
фестивалым. 

Абхъаз тхакIуэ Искандер Фазиль и «Со-
фичка» повестым Коваленкэ Кирэ къыт-
рищIыкIа «Софичка» фильмыр щIэуп-
щIэшхуэ иIэу щагъэлъэгъуащ Налшык, 
Сыхъум къалэхэм, Таллин щекIуэкIа «Тём-
ные ночи» кинофестивалым.

Бэлагъы Къантемыр цIэрыIуэ ирихъуащ 
«Теснота», «Дылда» фильмхэм. 2017 гъэм 
Канны щекIуэкIа кинофестивалым Бэла-
гъым «Фипресси», «Ника» саугъэтхэр къы-
щихьащ и «Теснота» фильмым папщIэ. 
ИлъэситI дэкIри, а кинофестиваль дыдэм 
ар режиссёр нэхъыфIу къыщалъытащ, 
«Дылда» фильмым и фIыгъэкIэ. А гъэ 
дыдэм Тарковский Андрей и цIэкIэ къы-
зэрагъэпэща «Зеркало» XVIII дунейпсо ки-
нофестивалым и саугъэт нэхъыщхьэр а 
лэжьыгъэм къыщыхуагъэфэщащ. Сток-
гольм къалэм нэгъабэ щекIуэкIа кинофес-
тивалым саугъэт щхьэхуэр – Китайм и ху-
дожник цIэрыIуэ Вэйвэй Ай и Iэдакъэ 
къыщIэкIа статуэткэр – къыщратащ а фи-
льм дыдэм папщIэ.

Мэстафэ Тинэ и «Тембот» фильмыр 
иджыблагъэ экранышхуэхэм щагъэлъэ-
гъуэ нущ. И егъэджакIуэ Сокуров Алек-
сандр и гъусэу, япэу Санкт-Петербург и 
«Аврора» кинотеатрым мазаем и 10-м   
утыку ар къыщрахьэнущ. Къы жыIапхъэщ, 
2020 гъэм фильмыр Къэбэрдей-Балъ-
къэрым зэрыщытрахар, Сокуровым и 
нэIэм щIэту. 

Художественнэ, документальнэ фильм 
40-м щIигъу тезыха Сокуров Александр и 
гъэсэнхэм зэрыжаIэмкIэ, кино трахыным 
къыдэкIуэу, абы щIалэгъуалэр гупсысэуи 
игъэсащ. 

- Си гъэсэнхэр Кавказым къинэу кино-
гъуазджэм зрагъэужьын, щIалэгъуалэ 
 театр, газет, лъэпкъ радиостанц къызэIут-
хын мурадхэр диIа щхьэкIэ, къыдэхъулIа-
къым, - жеIэ езы Сокуровым. ИтIани, ди 
дежкIэ нэрылъагъущ абы гъуэгу тришахэр 
гъуэгу къызэрытемынэнур, Iуэхур ежьа 
зэрыхъуар. 

ТЕКIУЖЬ Заретэ.

КъБР-м футболымкIэ и гуп 
нэхъыщхьэм и щIымахуэ 
чемпионатым и иужь зэIу-
щIэ хэм дызыщыгугъа гуэр  
ди нэгу щыщIэкIауэ къэп-
лъытэ хъунукъым. Япэ 
увыпIэм щыт «Ав то зап-
часть»-р, хабзэ зэрыхуэ-
хъуауэ, епщIанэ зэ Iу щIэми 
6:1-уэ, бжыгъэш хуэкIэ, 
«Псы гуэнсум» щытекIуащ. 

ТОПДЖЭГУМ дихьэххэр 
нобэкIэ бжьыпэр зыIыгъым 
кIэлъыпхъэру къалъытэ ко-
мандитIыр зэрызэдэджэгу-
нурт нэхъ яфIэгъэщIэгъуэну 
зыкIэлъыплъар. Ар етIуанэ 
увыпIэм щыт Зеикъуэ и 
 «Шагъдиймрэ» абы иужь са-
тырыр зэкIэ зыубыда Налшык 
и «ГорИс»-рэщ.

Мы гупитIым я джэгукIэмрэ 

зэхущытыкIэмрэ лейуэ пщIэ 
хуэзыщIхэри мащIэкъым. 
Псом япэу си гугъэщ абы 
 лъабжьэ хуэхъур я гъэса-
кIуэхэу АбытIэ Iэубэчыррэ 
Журт Ахь мэдхъанрэ нэ мы-
сыфIэу,  гуапэу зэрызэху-
щытыр арауэ. 

Зэдэджэгуахэр зэры зэ те-
мы гъэкIуам къыбжеIэ  «зэ-
ныбжьэгъугъэр» нэхъ лъэщу 
къыщIэкIауэ. Аращ мы зэIу-
щIэми къыщыхъуар. Бжыгъэр 
1:1-уэ иухащ икIи командитIри 
здэщыта увыпIэхэм къыщынэ-
жащ, очко тIурытI яфIэкIуэ-
дауэ. Абы и ужькIэ хэщIыны-
гъэншэу джэгу «Ав тозап-
часть»-р къыкIэлъеIэхэм 
 нэхъри ящхьэщыкIащ. Бахъ-
сэндэсхэм я жагъуэ ящIын-
къым, ауэ Къэбэрдей-Балъ-
къэ рым футболымкIэ и чем-

пионатым бжьыпэр пасэу 
 щамыубыдами, топджэгум 
ди  хьэххэр нэхъ мащIэ щы-
хъун тэкъым.

Иджы щыгъуазэ фыхуэт-
щIынщ зи чэзу джэгугъуэм 
кърикIуам: «Локомотив» 
(Нал шык) – «КъБКъУ» (Нал-
шык) - 4:1,«ГорИс» (Налшык) 
- «Шагъдий» (Зеикъуэ) – 1:1, 
«Псыгуэнсу» (Псыгуэнсу) - 
«Автозапчасть» (Бахъсэн) - 
1:6, «Спартак-Д» (Налшык) - 
«Искра» (Алътуд) - 0:2, 
«Шэджэм-2» (Шэджэм ЕтIуа-
нэ) - «МАХ» (Малкэ) - 1:0, 
«Мурбек-ФШ» (Налшык) - 
«Инал» (Къэрэгъэш) – 2:1, 
«ХьэтIохъущыкъуей» (Хьэ-
тIохъущыкъуей) - «Тэрч» 
(Тэрч) - 0:1, «Бабугент» (Бабу-
гент) - «Ислъэмей» (Ис-
лъэмей) - 2:1.

КъыкIэлъыкIуэну зэIущIэ-
хэр, хабзэ зэрыхъуауэ, щэбэ-
тымрэ тхьэмахуэмрэ зэхэты-
нущ. А махуэхэм зэдэджэгу-
нущ: мазаем и 11-м - 
 «Псыгуэнсу» - «Тэрч», 

«Му р    бек-ФШ» - «Спартак-Д», 
«Ислъэмей» - «Автозап-
часть»,  «Локомотив» - «Шагъ-
дий»; мазаем и 12-м - «ГорИс» 
- «Инал», «ХьэтIохъущы-

къуей» - «МАХ», «Бабугент» - 
«КъБКъУ», «Шэджэм-2» - 
«Ис  к ра» командэхэр. 

ШАФИЙ Аслъэн.

Зэпеуэхэр

хын щIыналъэм фестивалхэр къыщызэ-

Сурэтхэр Уэлджыр Артур трихащ.


